
Navnîşan

Di 15’ê Gulana 1932’an de bi 
pêşengtiya Celadet Alî Bedirxan, 
li paytexta Sûriyeyê, li Şamê 
Kovara Hawarê dest bi weşanê 
kir. Zimanê kurdî, di vê werçerxa 
dîrokî de, bi tîpên latînî hate 
xwendin û nivîsandin.

Di dîroka 15’ê Gulana 1932’an de 
bi pêşengtiya Celadet Elî Bedirxan 
Kovara Hawar a bi zimanê Kurdî li 
Şamê dest bi weşanê kir. Weşana 
Kovara Hawar a ku ji bo pêşketina 
zimanê Kurdî tevkariyeke mezin 
kir. Ji bo wî 15’ê Gulanê weke roja 
cejna zimanê Kurdî hat qebûlkirin. 
Kovara Hawar, eynî weke rojname-
ya Rêya Teze ya ku di sala 1930’an 
de li axên Yekîtiya Sovyetan hat 
weşandin di pêşxistina zimanê xwe 
û pêşketineke mezin jiya.
Zextên li ser zimanê kurdî û 
polîtîkaya asîmîlasyonê zêdetirî 
sed salan berdewam dike. 
Dewletên mêtînger ên herêmê ji 
bo înkarkirina hebûna gelê Kurd 
li çar parçeyên Kurdistanê di 
serî de êrîşî zimanê Kurdî dikin. 
Dewletên mêtînger jî dizanin ku 
ziman jiyan e, nasname ye, hebûn 
e. Heger zimanê Kurdî înkar bikin, 
paşçav bikin hebûna gelê Kurd ji 
holê radibe. Ji bo vê jî Kurdî hat 
qedexekirin, kesên ku Kurdî axivîn 
xistin zindanan û zilm dîtin. Lê gelê 
Kurd li ber xwe da, rexmê qedexe, 
astengî û înkarê ya mêtîngeran 
zimanê xwe parastin.

Celadet Alî Bedirxan kiye

Celadet Alî Bedirxan, ji maleke 
xanedan, Nevîyê Mîrê Botan Mîr 
Bedirxan, kurê Emîn Alî Bedirxan 
e. Malbata wî, di dawîya sedsala 
19’an de ji welatê xwe sirgûnê 
Stembolê dibe. Celadet Alî Be-
dirxan di 26’ê Nîsana 1893’de 
li wê derê tê dinyayê. Ji welatê 
xwe dûr, di malbatê de jîyaneke 
Kurdewarî hebe jî, ji çand, kultur 
û kevneşopîyên xwe dûrnekeve 
jî, di bin bandora çand û kulturên 
bîyanî de mezin û perwerde bû. 
Di nav zehmetîyên jîyana xwe de 
ji bona zimanê Kurdî çi ji destê wî 
hatibe dike. Bi rastî jîyana wî, ji bilî 
Stembolê, li gellek cî û welatên 
xerîb derbas bûye. Yemen, Misir, 
Fransa, Almanya, Îran… Wer xuya 
kirîye ku jîyana wî ya Kurdewarî 
ew kişandîye Sûrîyeyê. Li wê derê 
di bin çavdêrî û kontrola dewleta 

Fransî de be jî têkilîyên wî bi axa, 
beg û rewşenbîrê Kurd re çê bûne. 
Di nav kom û hêzên netewî yên 
Kurdan de cî girtîye. 

Dîroka 15’ê Gulanê

Di kovara Hawar de yekem car di 
dîroka kurdan de zimanê kurdî bi 
tîpên latînî hatiye nivîsandin û ji ber 
vê yekê cihekî taybet ê kovarê di 
pêşveçûn û standartkirina zimanê 
kurdî de heye. Yekemîn hejma-
ra kovara Hawar di 15’ê Gulana 
1932’an de derket û heta 15’ê 
Gelawêja 1943’a 57 hejmar der-
ketine. Cîhê xebata û weşandina 
kovarê paytexta Sûrîyê Şam bû. 
Hawar mehê du caran derdiket.
Kovara Hawar, kovarekî polîtîk û 
wêjeyî bû û ji aliyê Celadet Elî 
Bedirxan ve hate derxistin. Kovara 
Hawar ku di dîroka weşanvanti-
ya kurdî de xwedî cîhekî girîng 
e, alîkariyeke wê ya mezin ji bo 
zimanê kurdî çêbûye. Di kovarê de 
bi giranî lêkolîn, çîrok û helbestên 
bi kurdî, ji edebiyata kurdî nivîsên 
bijartî hatin weşandin. Bi vî awayî 
Hawar di wêje û mijara zimanî da 
bûbû ekolek û heta sala 1943’ê 
de weşana xwe berdewan kir.
Celadet di hejmara pêşîn û di rêzên 
pêşîn da wiha got:”Hawar dengê 
zanînê ye. Zanîn xwe-nasîn e. Xwe-
nasîn ji me re rêya felat û xweşiyê 
ye. Ji ber wê yekê jî, Roja 15-5- wek 
roja Cejna Zimanê Kurdî ji aliyê 
Kongireya Neteweyî Kurdistan û 
gelek rewşenbîr û ronakbîrên Kurd 
ve hate nasandin.”
Zimanê Kurdî weke zimanê 
hemû miletekî din yê navçe û 
gerdûnê ye, ji bo neteweya Kurd 
gelek watedar û nirxdar e. Lê ji 
ber qedexekirina bi sedan sal û 
binpêkirina pirensîpên rûmeta 
ziman û binpêkirina çanda gelê 
Kurd ku çandeke gelek zêrîn û ji 
dîrokeke dûr ve hatiye naskirin, ji 
ber wê yekê gelê Kurd bi piraniya 
xwe ji wêje û tora rêzimana nivîskî 
ya zimanê Kurdî li paş maye. Lê 
piştî destpêkirina rojnameya Kur-
distan û kovara Hawarê bi zimanê 
Kurdî, gelê Kurd êdî bûye xwediyê 
dîrokeke zimanperwerî û bi taybet 
di roja 15’ê gulana 1932’a de, ku 
yekemîn hejmara kovara Hawar 
bi zimanê Kurdî latînî derketibû, 
lê Îro ew roj bûye roja serbilindî 
û serfiraziya gelê Kurd, di welat 
û derveyî welat de.

Pîrozkirina cejna zimanê 
kurdî

Ew tradîsyona ku bi Hawarê derket 
meydanê û wekî saziyeke dewletan 
geşe da, lewma îro ji bo xebatên 
Kurdî girîng e. Ji ber aliyê wê yê 
dîrokî û aktûel, di sala 2006’an 
de roja damezirandina Kovara 
Hawarê (15’ê Gulanê) weke cejna 
zimanê Kurdî hate qebûlkirin. Ev 
roj her sal li seranserî Kurdistanê 
tê pîrozkirin.

Koçberiya Kurdan bandorek 
neynî li ser ziman kir

Gelek Kurd di encama polîtîkayên 
dagirkerîyê de, bi sedemên cur 
bi cur (siyasî, aborî û civakî) ge-
lek Kurd koçber bûbûn, lê belê di 
salên 1990’î de bi hezaran gund 
hatin valakirin, bi milyonan mi-
rov bi darê zorê hatin koçberki-
rin. Koçberkirina Kurdan bi darê 
zorê û valakirina gund û gundikên 
Kurdan bandoreke pir neyînî li ser 
zimanê Kurdî kiriye. Di jîngeha 

xwe ya suriştî de Kurdî zimanekî 
serdest bû, jiyan hema hema bi 
temamî Kurdî bû, têkilîya wê bi 
zimanên serdest re pir kêm bû, bi 
tenê di asta xwendin û nivîsandinê 
de derdiket pêşberî mirovan. Bi 
valakirina cih û warên Kurdan re 
bi milyonan mirov ji jîngeha xwe ya 
suriştî hatin dûrxistin, bi vê yekê re 
zimanê Kurdî ji bêgavî kete kuçe 
û kolanên bajaran. Zimanê Kurdî 
li bajaran, êdî wekî berê bi kêrî 
axêverên wî nedihat, jiyana baja-
ran bi zimanê desthilatdaran teşe 
girtibû, Kurdî bê statû bû, nebûbû 
zimanê perwerdehîyê. Her wiha 

Kurdî jî wekî Kurdan tûşî zilm û 
zordarîyê dihat, lewma jî gelek 
malbatan ji bo parastina xwe ji 
Kurdî dûr ketin. Di encamê de 
nifşên nû bi piranî hînî zimanê 
Kurdî nebûn, ewên ku hîn bûne 
jî hînî zimanekî qels û dureh bûne. 
Lê di roja me ya îro de û bi saya 
rêveberiya xweser gelek guhertin 
çêbûne bi taybet ji hêla ziman ve, 
ku êdî zimanê kurdî bi serbilindî 
tê xwendin û axaftin, di heman 
demê de hîn pêdivî bi pêşketin û 
xwedîderketina zimanê kurdî heye.

Cejna Zimanê Kurdî

Jin têdikoşe xwe ji 
danasîna bermalî 
rizgar bike

R-2

Dilyar Cizîrî

Ji bo Silêman Ehmed 
pêwistî bi hêza 
diplomasiyê heye!

Çima hilbijartin 

Zekî Bedran

Kovara Hawar û 
Zimanê Kurdî

Farûk Sakik

Lêçûna xizmeta 
civakî

Rohat Bulut

R-6

Gelo zimanê Kurdî 
metirsiya tunebûnê 
derbas kiriye?

Kemal Necim

R-7

Bû hêka eydê:
- Bi heman wateyê.
Bû xwê û heliya:
- Ji nişka ve winda bû.
Bû Pisê Qeys:
- Ew demek bû xuya nedikir, ji nişka 
ve di wir re derket.
Bû gepek nan:
- Bêserûşûn winda bû; bi awayekî 
balkêş winda bû.
Destan nebir, erdê venexwar:
- Ev bi kû ve çû; çawa winda bû.
Destê xwe jê şûşt:	
- Winda bû; bêserûşûn çû; jê bêhêvî 
bû; hêviyên xwe jê birîn; êdî bawer 
nake ku bibîne; têkiliya xwe jê birî.
Erd û ezmanan lê sond xw:
-Bê serûşûn çû; winda bû.
(Dema tiştek li ber çavên mirov, li 
nêzîkî mirov winda dibe hingê tê gotin)
Ji serê xwe derxist:

- Bi heman wateyê.
Li mexel pişkul nîne, li pirêzeyê 
deve nîne:
- Bêserûşûn çû; erd û ezmanan lê 
sond xwar; nîşeneke wê xuya nake.
Şev lê geriya: 
- Bi şev riya xwe winda kir; nizaniya 
ka bi kû ve diçe. 

LI SER HESKIRIN, GRÊDAN Û 
QÎMETDAYÎNÊ

Ava çeman disekine/avên çeman 
disekinin:
- Pir jê hes dike.
*Serê xwe bi tiştekî naêşîne, lê dema 
behsa dildara wî tê kirin avên çemen 
disekinin.
Ava wan cuda naçe:
- Navbera wan pir xweş e; ji hev pir 
hes dikin.

Ava wan cihê naçe: 
- Bi heman wateyê.
Bi bavê xwe nade:
- Ji bavê xwe pirtir jê hes dike; pir 
jê hes dike.
Bi bavê xwe naguherîne:
- Bi heman wateyê.
Bi şîrê teyran xwedî dike: 
- Pir qîmet didiyê; pir jê hes dike. 
Çavên wê di binê piyên zarokên 
wê de ne:
- Bi zarokên xwe ve pir girêdayî ye; 
kezebker e; nikare kêliyekê ji zarokên 
xwe dûr bikeve.
Çavê min e:
- Min jê hes kir; min ji kirinên wî hes 
kir; keyfa min ji gotina wî re hat.
Çawa devê te digere tu wisa bêjî: 
- Ew mirovekî nestêle ye.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Deriya Çiya/Qamişlo

ZIMAN BEDEN E, ÇAND BEDEN E, 
LI BEDENA XWE XWEDÎ DERKEVIN
Di 25’ê Gulana sala 1932’an de, bi destpêkirina weşana Kovara Hawarê bi alfabeya latînî, di parastina 
zimanê kurdî de pêvajoyeke dîrokî dest pê kir. Ev roj weke Cejna Zimanê Kurdî hat ragihandin û her 
sal tê pîrozkirin. Nivîskarê kurd Kemal Nicim da zanîn ku xebatên pêşxistina zimanê kurdî li Rojavayê 
Kurdistanê xwe gihandiye asta tevahiya Kurdistanê û saziyên ziman dikarîbûn ziman bi hêz bikin û 
berhemên binirx amade bikin.R-5

Celadet; Hawar dengê zanînê ye, 
zanîn xwe nasîn e

Mîrateya şehîdên jin yên Gulanê wê bibe serkeftina şoreşa Jin
Di dîroka têkoşîna tevgera jinê ya 
Kurdistanê de Şehîd Mizgîn, Leyla 
û Şêrîn bi sekin, jiyan û şehadeta xwe 
dan îsbatkirin ku berxwedana jin a azad 
misogeriya xeta azadiyê ye.R-2

Kovara Hawarê di sala 1932`an de dest bi weşanê kir û yekemîn 
tîpên latînê di nava rûpelên wê de hatin neqişandin. Lewera girîngiya 
vê kovarê ji bo zimanê kurdî mezin e. Herwiha Kovara Hawarê di 
jiyana wêjeya (edebîyeta) Kurdî de bû destpêka serdemek nû.R-7

‘Pêwîste derfetên 
zindîkirina 

DAIŞ`ê ji holê bên 
rakirin’

Berpirsê Navenda 
Ragihandina QSD`ê 
Ferhad Şamî diyar kir ku 
çeteyên DAIŞ`ê ji sedî 60 
li çolistana Sûriyê tevger 
dikin û serkerdeyên wê 
hebûna xwe li herêmên 
di bin dagirkeriya Tirk de 
diparêzin û got, “Pêwîste 
hemû derfetên heyî ku 
dihêle çeteyên DAIŞ`ê 
zindî bimîne ji ortê bên 
rakirin.”R-4

‘Armanc ew e ku  
şênîyên Tirbespiyê 

bi giştî tevlî 
koperatîfê bibin’

Serokê Komîteya 
Jenetoran a Şaredariya 
Tirbespiyê, Munîr 
Hesen diyar kir ku 
pergala jenetorên 
koperatîf pirojeyeke 
hevbeş e, ji bo gel 
e, şêniyên navçeya 
Tirbespiyê gelek sûd jê 
dibînin.R-6

‘Ji bo pêkanîna Mîsaqa Milî dixwaze DAIŞ’ê 
zindî bike’

Rojnamevan Erdogan Altan diyar kir ku avakirina DAIŞ’ê 
xwedî dîrokeke dirêj e û vedgere berjewendiyên hin dewletên 
hegemon yên cîhanî.R-3



15-Gulan-2024 ÇarşemRONAHÎ15-Gulan-2024 ÇarşemRONAHÎ

Kovara Hawarê di sala 1932`an de 
dest bi weşanê kir. Kovar bi serweriya 
Mîr Celadet Bedirxan derdiket, ango 
xwedî û berpisyarê wê Mîr Celadet 
Bedirxan bû. Bi saya vê kovarê, yekem 
car zimanê Kurdî bi tîpên latînî di we-
şanek de hate bikaranîn. Lewra kovara 
Hawarê di jiyana wêje (edebîyeta) 
Kurd de, destpêka serdemek nû ye. 
Mîr Celadet pirsa zimanê kurdî ji xwe 
re kiriye, lewra ji bona zimanê kurdî 
xebatên pîroz dane meşandin. Mîr 
Celadet di seferek de, bi Yûzbaşî Noel 
re li ser herfên latînî û zimanê Kurdî 
nirxandinek dike û li dawîya çend 
ceribandinan biryar dide ku kovarek 
Kurdî bi herfên latînî derxîne. Kovara 
Hawar`ê berhema wê biryarê ye. Her 
ku tê zanîn heta wê demê Kurda tîpên 
Sansikrîstî (Erebî) û Kirîlî bikar tanîn.

Navên nivîskarên Hewarê di 
pêşgotina xwe de, wiha rêz dike:

Bedir Xan, Osman Sebrî, Qedrîcan, 
Cegerxwîn, Mistefa Botî, Ehmed Namî, 
Hesen Hişyar, Bişarê Nêrwan, Reşîd 
Kurd, Goram, Tewfîq Wehbî, Evdilxaliq 
Esîrî, Şakir Fetah, Hevîndê Sorî, Pîrot, 
Lawekî Kurd…hwd 

Hawar di dîroka weşanda kurdî 
de xwedî cihekî girîng e

Yekemîn hejmara kovara Hawar di 
15`ê Gulana 1932`an de derket û 
hejmara dawîn jî di 15’ê tebaxa sala 
1943 an de derketiye. Cihê xebata û 
weşandina kovarê li paytexta Sûriyê 
Şam bû.  Hawar di mehê de du ca-

ran derdiket. Kovara Hawar, kovarekî 
polîtîk û wêjeyî bû û ji aliyê Celadet Alî 
Bedirxan ve dihate derxistin. Kovara 
Hawar ku di dîroka weşantiya kurdî 
de, xwedî cihekî girîng e, alîkariyeke 
wê ya mezin ji bo zimanê kurdî heye.
Li gel kurdî di her hejmarekî de 3-4 
rûpelên Ferensî jî hebûn. Heta hej-
mara 23`an nivîsên kurdî yê kovarê bi 
tîpên latînî û erebî derdiketin. Piştî vê 
hejmarê ew temamî êdî bi latînî dihat 
weşandin. Naveroka hemî hejmara 
nêzî 808 rûpelan vedigirt. Di hejmarên 
pêşîn de zêdetir nivîsên Celadet û 
birayên wî Kamîran Alî Bedirxan ku 
êdî ew jî wê demê hatibû Lûbnanê, 
derdiketin. Piştî hejmara 4`an gelek 
navên din jî tevlî wan bûn û gelek ji 
wan di demên dawîn de di wêjeya 
kurdî de bûn kesên navdar.

Hawar dengê zanînê ye, zanîn 
xwe nasîn e 

Di kovarê de bi giranî lêkolîn, çîrok û 
helbestên bi kurdî, ji edebiyata kurdî 
nivîsên bijartî hatin weşandin. Bi vî 
awayî Hawar di wêje û mijara zimanî 
de bûbû rewtek û ekolek û heta sala 
1943`an de weşana xwe berdewan 
kir. Celadet di hejmara pêşîn û di 
rêzên pêşîn da wiha gotibû: “Hawar 
dengê zanînê ye. Zanîn xwe nasîn 
e. Xwenasîn ji me re rêya felat û 
xweşiyê ye.

Hawar serdemeke nû ji bo 
zimanê kurdî pêk anî ye

Kovar di nav Kurdên Cizîrê, Efrînê, 
Zaxo, Hewlêr, Rewanê, Karmanşahê 
û heta Mûsil û Bexdayê dihate belav 

kirin. Ji xwe 57 jimar ji Kovara Hawarê 
derketîye. Her wiha di sala 1998`an de 
hemû hejmarên hawarê ji aliyê Firat 
Cewerî hat berhevkirin û bi awayeki 
orijînal ji weşanxaneya Nûdemê hat 
weşandin. Di sal 2006`an de KCK û 
KNK vê rojê wek ‘cejna zimanê Kurdî’ 
ragihandin. Lewra di roja destpêka 
weşana kovara Hawarê 15 Gulanê ye 
û wek roja zimanê kurdî jî tê pîrozkirin, 
ji ber Hawar serdemeke nû û nûjen 
ji bo zimanê kurdî pêk anîy e. Kova-
ra Hawarê, ji alî çavkanîyên ziman û 
wêjeyê ve, pişta xwe spartîye mîrateya 
wêjeya klasîk ya Kurdî. Bi bikaranîna 
derfetên zimên ên vegotina zargotinî û 
zimanê axaftina rojane, bûye qonaxeke 
çalak ku hêjayî xebata hûrgerîyê ye.

Celadet ji bo zimanê kurdî 
xebatên pîroz dane meşandin

Xwedî û berpirsiyarê Hawarê Celadet 
Ali Bedir-Xan di warê siyasî, kulturî û 
edebî de mezin e. Malbata Celadet 
ku bi têkoşîna xwe ya ji bo avakirina 
Kurdistan navdar e, piştî avakirina 
komara Tirkiyê ji aliyê karbidestên 
komarê ve ew  tê surgunkirin. Bavê 
Celadet, Emîn Alî û birayê wî Sureya 
li Misrê bi cîh dibin û Celadet û birayê 
xwe Kamiran jî ji bo xwendine diçin 
Almanyayê. Celadet li Almanyayê dok-
toraya xwe ya huqûqê dike û di salên 
sihî de vedigere Şamê. Şam hingî di 
destan fransizan de ye. Celadet li wir 
dest bi takoşîna kurdayetiyê dike û 
dibe yek ji pêşengên tevgera Xoybûnê 
ya girîng. Piştî ku serîhildana Agiriyê 
têk diçe, Celadet Bedir-Xan destê xwe 
ji siyasetê dikişîne û xwe bi hemî hêza 
xwe dide kultur û edebiyatê. Ew di sala 

1932`an de dest bi weşandina kovara 
Hawarê dike. Ji bilî kovara Hawarê 
jî wî ji Nîsana 1942`an heta Adara 
1945`an bi navê Ronahiyê kovareke 
din derxistiye. Ev kovara ha jî xwerû bi 
kurdî bû û li ser hev 28 hejmar derke-
tine. Ji bilî kovarên Hawar û Ronahiyê 
Celadet Bedir-Xan ev pirtûkên jî 
nivîsandine: Elîfba kurdî, Rêzimana 
kurdî, Ferhenga kurdî, Rêzana elfa-
beya kurdî, Rûpeline Elfabê, Dibaca 
Mewlûdê, Dibaca Nivêjên Êzdiyan, 
Mektûb ji Mustefa Kemal paşa re, Ji 
mesela Kurdistanê, wergera çîroka 
Conî û Cimêma û bi dehan nivîs û 
gotarên çapkirî û neçapkirî... Herwiha 
Celadet Bedir-Xan digel birayê xwe 
Kamiran bi riya weşanên Hawarê bi 
dehan pirtûk pêşkêşî pirtûkxaneya 
kurdî kirine. Celadet Bedir-Xanê ku 
ji bilî navê xwe li dor deh navên din 
jî bi kar anî ye.

Meha Gulanê bi tekoşîn, rih û coşa 
meha Adar û Nîsanê pêşwazî di-
kin. Meha Gulanê meha şehîdên 
Kurdistanê hatiye bi navkirin û ge-
lek şoreşgerên pêşeng di wê mehê 
de şehîd bûne. Di heman demê de 
gelek komkujî jî pêk hatine, di wan 
komkujiyan de gelek jin hatine qe-
tilkirin. Tesaduf nîne ku di dîroka 
jin a Kurd de du jin bi destê rejîma 
Baas, Leyla Qasim û rejîma Îranê 
Şîrîn Elemholî hatine darvekirin û 
her du jî di meha Gulanê de ne. 
Her duyan jî bi gotinên xwe hem 
jin û gelê xwe di şexsê berxwedan 
û şehadeta xwe de şiyar kirin, hem 
jî bi dijmin dane ispatkirin ku jina 
Kurd di dîrokê de heta roja îro serî 
li hember dijmin netewandiye û tes-
limiyet jî qebûl nekiriye. 

Sekna jinê rih bû ku Heval Şîrîn 
li girtîgehê raber kir

Di her dem û serdemek de jin bi 
şêwazekê û li her qadekê bi têkoşîn 
û berxwedana xwe mohra xwe li 
dîrokê didin. Jin di nav têkoşînê de di 
asta herî jor de bi îrade û azweriyek 
mezin pêşengtî kirine. Wek jinên Kurd 
bi avabûna artêşbûn û partîbûna 
jinê xwedî li hemû mîrateyên jinên 
têkoşer derketine û li ser wê bingehê 
jî destketî ava kirine û kirine malê 
hemû jinên cîhanê. Ji bo wê jî ew 
bi bîranîn û têkoşîna xwe wê her 
tim bêne bîranîn. Çawa heval Şîrîn 
li ser dîwarê girtîgeha Evînê ‘Jin, 
Jiyan, Azadî’ nivîsî û ev dirûşma li 
hemû herêm û cîhanê wek felsefeya 
têkoşîna azadiyê hate pêşwazîkirin. 
Bi qasî ku jin li Îranê û Rojhilatê 
Kurdistanê di jêr kevneşopiya civakî 
de ne, di bin zext û qedexeyên siya-
set û qanunên rejîmê de jiyan dikin, 
ew çend hêrsa wan li hember rejîma 
mêrsalar dijwar û bi rêxistinî û bi 
zanabûn dibe. Sekna jinê ya ku di 
şoreşa ‘Jin, Jiyan, Azadî’ de da di-
yarkirin ew sekin û rih bû ku şehîd 
Şîrîn li girtîgehê raber kir, îro Zeyneb 
Celaliyan û bi dehan jinên têkoşer li 
girtîgehên rejîmê raber dikin. Roja 
îro jî jin di kîjan mijarê de ji bo jinan 
bi qanûnan qedexeyan diyar dike, jin 
herî zêde li hember wê dibin yek û 
têdikoşin. Mînak wê ya jî têkoşîna li 
hember Hîcaba îcbarî ye. Di têkoşîna 
gelên bindest de her tim pêşeng û 
qehremanên bi wê şêwazê ku dibin 
sembol hene. Ji xwe meha Gulanê 
îsbata wê yekê ye. Di şexsê Hozan 
Mizgîn, Leyla Qasim, Şîrîn Elemholî 
û hwd…. Her wiha yekemîn şehîdê 
PKK’ê Heqî Karer, şehîdên şoreşger 
ên gelê Tirkiyeyê Denîz Gelmîş, Mahîr 
Çayan û Îbrahîm Kaypakkaya, her 
wiha li Îranê Xosro Ruzbih, Xosro 

Golêsorxî û Bîjen Cezenî. 

Gelek jinên pêşeng hatin 
darvekirin

Bêguman di dîroka girtîgehên rejîma 
Îranê de gelek jin hatine darveki-
rin. Ew bi dehan salan berê û piştî 
darvekirina şehîd Şîrîn heya roja îro 
jî ew kiryarên derveyî mirovahiyê 
yên darvekirinê li girtîgehên rejîma 
sêdarê dewam dike. Gelek jinên 
pêşeng û xwedî îradeyek mezin 
û serbixwe ji aliyê rejîmê ve hatin 
darvekirin. Lê heval Şîrîn çima bû 
xet, bû sembol, ew gelek girîng e. 
Raste heval Şîrîn jinek ciwan û du 
sal bû ku beşdarî nava tevgera aza-
diya Kurdistanê bibû. Lê heval Şîrîn 
li ser mîrateya artêşbûn, partîbûn 
û bi pergalbûna konfederalîzma 
demokratîk a jinê ve xwe gihand 
wê asta sekna jina berxwedêr û 
azad. Ew danehev, tecrûbe, zanista 
azadiyê û mîrateya têkoşînê nifş bi 
nifş vediguhezî roja me ya îro û li 
her qada jiyanê îradeya jin a azad 
ava dikir. Ew mîrate û têkoşîn tenê 
bi sînorên dagirkeriyê bi Kurdistanê 
re teng û sînordar nema, xwe gi-
hand her jinek Kurd û ew rih di jinên 
kurd de  zindî kir. Kesayeta Sakîne 
Cansiz ku di şoreşa Rojava de bû 
Mîrkan û li Rojhilat jî bû Şîrîn, îro 
li her qadê bi dirûşma ‘Jin, Jiyan, 
Azadî’ deng vedide. Wan jinên qeh-
reman di fikirê xwe de yekbûn ava 
kirin ku karî di çalakî û bi şehadeta 
xwe jî xeta berxwedanê bilind bikin 
û teslîmiyetê li bin bixin.

Leyla Qasim li dijî faşîzmê 
qîrîna berxwedanê 

ya kurdan e

Leyla Qasim dema ku li Zanîngeha 
Bexdayê xwendekar bû, rejîma Baasê 
ya Iraqê di 24’ê Nîsana 1974’an de 
bombe li Qeladizê barand, gelek 
Kurd qetil kir. Leyla Qasim jî tevî 
komek ji hevalên xwe amadekarî 
dikirin ku bersiva vê komkujiyê bi-
din. Hestên wê yên welatparêziyê 
wijdanê Leyla Qasim e ku li hemberî 
van komkujiyên bêdeng nema. Lê 
belê hîn di dema amadekariyê de 
hate girtin, li gel êşkenceyên giran jî 
ji dîroka berxwedanê ya jinên Kurd 

tawîz neda û weke jineke Kurd navê 
xwe bi vî rengî neqişand, di 12’ê 
Gulana 1974’an de tevî 4 hevalên 
xwe hate darvekirin. Leyla Qasim 
li dijî rejîma Saddam a dîktator, bû 
qîrîna berxwedanê ya Kurdên azad. 
Weke jinekê têgihişt ku welatê azad 
ji dibistanê, ji jiyana şexsî bêhtir hêja 
ye. Dijmin jê re got ku eger bibêje 
poşman bûye wê rizgar bibe, lê belê 
wê bi berxwedanê bersiv da dijmin.

Şîrîn elemhûlî berxwedêra 
destpêkê ya tevgera azadiya 

jinê bû ku hate darvekirin

Şîrîn Elemhûlî jî li Îranê ku nefes 
li jinan dihate birîn, li dijî Kurdan 
polîtîkayên înkar û îmhayê di dewrê 
de ye, agirê azadiya gel û jinê geş 
kir, lewma hate girtin. Ew jî mîna 
Leyla Qasim xwediyê mîrateya herî 
xurt kevneşopiya berxwedanê ya 
jinên Kurd, li hemberî êşkenceya herî 
giran li ber xwe da, di 9’ê Gulana 
2010’an de bi hinceta endametiya 
PJAK’ê tevî Ferzad Kemanger, Alî 
Haydarîan û Farhad Wekîlî hate 
darvekirin. Şehîd Şîrîn Elemhûlî di 
dîroka azadiya jinê de ku bi Rêber 
Apo destpê kir, yekemîn jin bû ku 
hate darvekirin.

Pêwîstî bi pergalek konfederal 
heye

Çawa ku di sala 1978’an de hemû 
gelên Îranê û gelê Kurd li dijî rejîma 
Şah rabûn ser piyan, lê rejîma melalî 
dest danî ser şoreşa gel û li dijî hêzên 
şoreşger bê şert û merc teslîmbûna 
desthilatdariyê hatiye ferzkirin, divê 
îro jin li hember rejîma ku hewl dide 
şoreşa Rojhilat û Îranê berovajî bike 
û tîbûna jin û ciwanan a azadiyê 
tenê weke pirsgirêka hîcabê nîşan 
bide, hişyar be. Ji bo şoreş di hemû 
şaneyên qada civakî de pêk were 
divê hemû jinên Îran û Rojhilat bixe-
bitin. Ji bo vê jî pêwîstî bi sîstemeke 
konfederal a demokratîk a ku hemû 
gelên Îran û Rojhilat di nav xwe de 
dihewîne heye ku jin bi rengê xwe 
beşdarî hemû pêkhateyên civakî 
bibin. Divê ev şoreşa ku di mejiya 
jinan de destpêkiriye, birêxistin bikin, 
komîn û meclîsên xwerêveberiyê li 
ser bingeha hêza xweser a jinan û 

hemû gelên Îranê pêş bixin û divê 
jinên Îranê, gel û komên baweri-
yan pêşengiya têkoşîna azadî û 
demokrasiyê bikin.

Dengê şoreşa kurdistanê 

Yek ji şehîdên ku bi şehadeta xwe 
wate daye meha gulanê û ji tevahiya 
jinên kurd re bû sembola azadiyê; 
Gurbet Aydin e.
 Gurbet Aydin bi navê xwe yê ku tê 
nasîn Hozan Mizgîn, bi laçika xwe ya 
spî, bi stranên ku dibêje, bû yek ji 
nûnerên herî girîng ên hunera şoreşê 
û navê xwe li dîrokê nivîsand. Hozan 
Mizgîn di sala 1962’an de li gundê 
Bileyder ê Êlihê hatiye dinyayê, piştî 
derbeya sala 1980’yan tevli refên 
PKK’ê dibe. Piştî perwerdeya li Geliyê 
Bekayê, ji bo xebatên çandî û hunerî 
di sala 1983’yan de diçe Ewropayê.

Bi tekoşîn û berxwedana xwe 
bandorê li ser jinan kir

Hozan Mizgîn bi têkoşîna xwe di serî 
de li ser jinan, li ser gel bandorek 
mezin çêkir û şopek girîng di muzîka 
Kurdî de hişt. Hozan Mizgîn bû dengê 
stranên şoreşê yên wê pêvajoyê, 
huner û berxwedanê heta roja me 
ya îro anî. Hozan Mizgîn li dijî rolên 
civakî yên ji jinan re hatine diyarkirin 
têkoşiya di şopa Eyşe Şanê de bû 
dengê hunera Kurdî.

Mîrasa ku hiştiye mayînde bû

Hozan Mizgîn, di 11’ê Gulana 
1992’yan de li Tetwanê di serde-
girtina mala ku lê dima ji bo nekeve 
dest bi guleya ku li serê xwe da jiyana 
xwe ji dest da. Hozan Serhedê nemir, 
zarokên ku wê salê hatin cîhanê navê 
Hozan Mizgîn girtin. Hunermendên 
Kurd jî li ser mîrasa şoreşger a Ho-
zan Mizgîn xebatên xwe didomîne. 
Di ser şehadeta Hozan Mizgîn de 
32 sal derbas bûn lê ew hê jî bi 
stranên xwe zindî ye û dengê wê 
di guhên me de ye.
Rêberê Gelê Kurd Abdullah Oca-
lan wiha behsa Hozan Mizgîn dike: 
“Ew keçik ji aliyê PKK’ê ve hatibû 
afirandin. Di temenekî ciwan de tevli 
tevgerê bûbû. Layiqê PKK’ê bû. Tu 
carî dijberî xeta PKK’ê nebû.”

Birûc Resûl/Qamişlo
 Ronahî Sadûn/Qamişlo

Mîrateya şehîdên jin yên Gulanê wê 
bibe serkeftina şoreşa jin

Di dîroka têkoşîna tevgera jinê ya Kurdistanê de Şehîd Mizgîn, Leyla û Şêrîn bi sekin, jiyan û şehadeta 
xwe dan îsbatkirin ku sekna jin a azad misogeriya xeta azadiyê ye, herwiha bi Sekna azad û berxwedanê 
bi ser dikeve, berxwedana ku bi armancê ve girêdayî be dikare bi ser bikeve.

Celadet; Hawar dengê zanînê ye, 
zanîn xwe nasîn e

Kovara Hawarê di sala 1932`an de dest bi weşanê kir û yekemîn tîpên latînê di nava rûpelên wê de hatin 
neqişandin. Lewera girîngiya vê kovarê ji bo zimanê kurdî mezin e. Herwiha Kovara Hawarê di jiyana 
wêjeya (edebîyata) Kurdî de bû destpêka serdemek nû. 

Ji Pênûsa Jin
Jin têdikoşe 

xwe ji danasîna 
Bermalî 

rizgar bike
Nehîr Pale

Pêvajoya têkoşînê ya bi şore-
şa Rojava destpê kirî ji bo jina 
Kurd û Ereb gelekî bi wate ye. Li 
hinek Kantonên Bakur û Rojhilatê 
Sûriyeyê bi taybet ên ji çeteyên 
DAIŞ`ê hatin rizgarkirin di mijara 
jin de berê zêde xebat lê nehatibûn 
meşandin û her tişt ji bo wan nûbû. 
Xebitîna jin a li sazî û meclîsan 
mijarekî gelekî balkêş bû. Mînak 
derketina jinê ji malê û çuyîna kar 
ji bo wan şoreşek bû. Berî şoreşa 
Rojava xebtandina jinê eyb bû. Bi 
taybet jinên xwendina xwe bi dawî 
nekiribûn, ne dewlet û ne jî civakê 
firset dida wan ku ji malê derbike-
vin û bixebitin.
Bi şoreşa Rojava re êdî tiştên ji bo 
jinê eyb dihatin dîtin niha hêdî-
hêdî têne guhertin. Jina ku dixwa-
ze bi xwe pêdiviya xwe pêkbîne 
û berpirsyartiya xwe rabike, ya 
dixwaze fêrî siyasetê bibe, xwe 
îfade bike, bibe hêza çareseriyê 
hemû berê xwe didin meclîs û 
saziyên Rêveberiya Xweser. Hewl 
didin xwe ji danasîna Bermaliyê 
rizgar bikin. Zîhniyeta zayenperestî 
rojane êrîşî ked û hewldanên jin 
ên têkoşînê dike. Li hemû Kanto-
nan jin bûne Hevserokên meclîs û 
saziyan, ev ji bo jinê gavekî xebat 
û têkoşînê yê mezin e. Ji ber mêr 
qebûlnake û destûr jî nade ku jin 
di rêvebirina civakê de xwedî erk 
û berpirsyar be. Mêr her tim hewl 
dide jina ku pêre Hevseroke li ber 
destê xwe bide bi kar anîn, wê bi 
tiştên biçûk re mijûl bike, firset 
nade ku jin pêşbikeve û çavên wê 
vebe. 
Piştî ku çavên jinê vebûne û ketiye 
nava hewldana ku li beramberî 
zîhniyeta zayendperest têbikoşe, 
bertekên mêr gelekî dijwa-
rin. Têgehên mîna (Dîroka Jin, 
Jineolojî, cinsiyetparêzî, azadiya 
jinê) qebûlnakin û di nava tevgerê 
de ku van têgehan bê wate bikin, 
an jî naveroka wê pûç bikin. Dema 
ku dibihîzin fikra Jin, Jiyan, Azadî 
tê gotin û her diçe belav dibe, 
bertek ji aliyê wan ve derdikeve. 
Niha di nava civakê de gotina `Jinê 
azadî şaş fêmkiriye` tê belav kirin. 
Li hemberî tevger û têkoşîna jin 
şerekî taybet tê kirin û hedef ew e 
ku jin dev ji daxwazên xwe berde û 
mîna berê wê weke koleyan bidin 
bi kar anîn, ew jî bêdeng bimîne.
Niha jin nêrîna xwe tînin ziman, 
lêgerînên wan hatine guhertin, her 
tiştî lêpirsîn dikin, qebûlnakin ku 
di bin serweriya mêr de bimînin 
û li jiyanê digerin. Jin êdî fikrê 
Rêber Apo hebûna xwe dibînin. 
Fêrdibin ku xwe çawa birêxistin bi-
kin, li ser çareserkirina pirsgirêkên 
jin difikirin. Mala Jin zû bi zû 
pirsgirêkên jinan ranakin dadgehê 
û ew li ser çareseriyê dixebitin. 
Tevlî dewreyên perwerdê dibin û 
berpirsyartî radikin. Li Akademi-
yan jin perwerdeya fikrî û îdolojîk 
dide dewreyên ku mêr jî tevlî 
dibin. 
Têkoşîna jin a xwe birêxistin bikin 
û bibin hêza çareseriyê gelekî bi 
wate ye. Sîstem û zagonên di bin 
navê ol û exlaq de ji bo jinê hatine 
dayîn, êdî têne lêpirsîn kirin, jin 
mîna berê nema ditirse. Çavên xwe 
ji mêr re nagire û bi riya meclîs û 
saziyên jin daxwaza mafên xwe 
dikin. 

Têbînî
Gelo zimanê 

Kurdî metirsiya 
tunebûnê derbas 

kiriye?
Kemal Necim

Bi boneya roja zimanê Kurdî ku 
dikeve 15`ê Gulanê, hêja ye ku mi-
rov li rewş û hal û pêşeroja zimanê 
Kurdî binêre.
Çaxê ku mirov li şop û rêçika 
pêşveçûna zimanê Kurdî binêre ji 
dema derxistin û weşandina kovara 
Hawar`ê ta roja îro, mirov dibîne ku 
zimanê Kurdî ewqas pêş ketiye û 
berfireh û kûr bûye, êdî mirov nikara 
rewşa îro û ya wê demê birawirdî 
hev bike. Dibe ku di sala 1932`an de, 
ango sala deranîna kovara Hawarê 
de hijmara nivîser û xwênerên bi 
zimanê Kurdî (kurmancî) li ser 
tiliyan dihate hijmartin, eger em 
hinekî din jî bi hêvî bin bila em bêjin 
ku bi dehan yan bi sedan rewşenbîr 
û ronakbîrên Kurdî wê demê bi 
zimanê Kudî dinivîsîn û dixwen-
din. Her wiha zimanê Kurdî bi ti 
awayî nebûbû zimanê perwerdeyê û 
ragihandinê yan jî zimanê têkilyên 
fermî. Lê niha rewş pir cuda ye û li 
şûna çend rewşenbîran bi hezaran, 
bi sedhezaran Kurd bi zimanê xwe 
dixwînin û dinivîsin, her wiha li 
gorî rewş û derfetên her parçeyekî 
Kurdistanê jî zimanê Kurdî bûya 
zimanê ragihandinê û perwerdeyê û 
têkiliyên fermî jî.
Lê gelo zimanê Kurdî di serdema 
kovara Hawarê de di rewşa ewlehiyê 
de bû lê îro? Bi gotineke din, zimanê 
Kurdî di wê serdemê de li ber metir-
siya tunebûnê û asîmlebûnê de bû, 
lê îro? Dibe ku ev pirs weke pirseke 
ne cihê xwe de were dîtin. Lê ji xwe 
pirs hêvana nasîn û zanebûnê ye.
Zimanek çawa dikeve metirsiya 
tunebûnê, yan jî gelo zimanên civa-
kan tune dibin.
Pisporên ziman guman dikin ku em 
di demek zû windabûna ziman de 
dijîn, ku her du hefteyan carekê zi-
manek winda dibe. Piraniya zimanên 
windabûyî jî yên gelên xwecih û 
resen in.
Li gorî Atlasa UNESCOyê ya 
Zimanên di metirsiyê de, li cîhanê 
6 hezar û 700 ziman hene ku ji sedî 
40’ê wan di bin metirsya windabûnê 
de ne. Tê gumankirin ku ji sedî 50-
90% ji van zimanan dê di sala 2100 
de winda bibin. Her çend diyarde-
ya wendabûna zimanan di dîroka 
mirovahiyê de serdest be jî, lê ev 
rêje niha bi awayekî berbiçav zêde 
dibe, ji ber kiryarên globalbûnê û 
kolonyalîzma nû, ev kiryar dikin ku 
zimanên di warê aborî de bi hêz li 
ser zimanên din serdest bibin, bi wî 
awayî zimanên ku axêverên wan pir 
in, li ser zimanên hindiktir serdest 
bibin û di dawiyê de zimanên ku 
axêverên wê kêm in tune dibin.
Ger em vegerin rewşa zimanê Kurdî, 
em dê bibînin ku di rewşa îroyîn 
de zimanekî bi hêz e, li ber çavan 
û di demeke nêzîk de ti nîşanên 
ku ev ziman wê winda bibe xuyan 
nakin. Lê gelo ka zimanê Kurdî dê 
ta kîjan demê, kîjan radeyê xwe 
li ber pêla pişaftin, asîmlekirin û 
pêla gilobalbûnê û kolonyalîzma nû 
bigirie.
Her çendî mirov nikare di nivîseke 
wiha kurt de hemû eger û sedemên 
vê metirsiyê şîrove bike û şîretan rêz 
bike, lê bê guman pêwîste ku xele-
keke parastinê ya zimanê Kurdî bête 
avakirin. Pêwîste saziyeke netewî 
ya Kurdî li ser asta çar parçeyên 
Kurdistanê bêta avakirin ku karibe ji 
bo pastina zimanê Kurdî stratejiyên 
netewî yên demdirêj saz bike. Ger ne 
wilo be dibe ku ji niha ta sala 2100 
zimanê Kurdî jî bibe yek ji zimanên 
tunebûyî.

Li Rojava têkoşîna jinan ji bo parastina şanoya Kurdî didome
Jinên şanoger ên bajarê Qamişlo 
ya Bakur û Rojhilatê Sûriyeyê 
destnîşan kirin ku ew ji bo parastina 
şanoya Kurdî têdikoşin û hêviya wan 
ew e ku ji bo şanoyê peymangehên 
pispor bên vekirin.

Jinên ku li Bakur û Rojhilatê Sûriyeyê, 
Rojava bi şoreşê re di gelek qadan 
de pêşengiyê dikin di aliyê çand û 
hûnerê de jî pêşengiyê dikin. Jinên 
şanoger ên bajarê Qamişlo ya Bakur 
û Rojhilatê Sûriyeyê têkildarî rewşa 
şanoyê, tecrubeya xwe ya şexsî û 
rola jinan di parastina şanoya Kurdî 
de ji me re axivîn.
‘Di her projeyê de em tecrube digrin’                                                   
Yara Sar a 23 salî ji bajarê Qamişloyê 
ye beriya 3 salan bi projeya “Taxa 
Jibîrkirî” ya Komîna Şanoyê ya Ro-
java dest bi xebata xwe ya şanoyê 
kir. Yara Sar a beşdarî gelek şano û 
festîvalan li bajarê cuda yên Kantona 
Cizîrê bûye, dibêje: “Dibe ku asta 

şanoyê ne li gorî tê xwestin be, tevî 
vê jî şano qadeke pir xweş e, mi-
rov tu carî poşman nabe. Raxistina 
doz û pirsgirêkên civakî li ser dikê 
bi awayekî komedî yan jî trajîk, ne 
kêm e. Di her projeyeke nû de em 
tecrubeyê digrin.”

‘Em dikarin ji bo dozên xwe 
peyaman bidin’

Lorîn Derwîş a 20 salî jî ji bajarê Qa-
mişlo- Bakur û Rojhilatê Sûriyeyê ye, 
da zanîn ku wê li Navenda Mihemed 
Şêxo ya Çand û Hunerê 3 sal berê 
dest bi şanoyê kiriye û wiha pê de 
çû: “Dema min dest bi şanoyê kir, 
hîs dikir ku êdî dikarim tiştekî bikim 
ji bo xwe, malbat û civakê. Ev deng 
tê bihîstin bi şanoyê, gelek hest hene 
ku di kêliyên normal de nikarin bidin 
xuyakirin lê bi şanoyê hemû hest 
tên şîrovekirin. Dema şanoger ji bo 
pêşketina xwe kedê didin, ev yek 

dihêle ku qada şanoyê bi xwe bi pêş 
bikeve.”

‘Em dixwazin berhemên me li 
cîhanê deng vedin’

Lorîn Derwîş destnîşan kir ku roleke 
jinan a xurt di şanoya Kurdî de heye 
bi taybetî li Rojavayê Kurdistanê û 
wiha bi dawî kir: “Di dema berê de 

hejmara jinan di warê hunerê de pir 
kêm bû, îro hebûna jinan û keda wan 
di warê şanoyê de cihê serbilindiyê 
ye. Jinan dikaribûn îsbat bikin ku ew 
xwedî karektereke xurt in, dikarin 
her rolê bilîzin. Divê her kes bizanibe 
şano çi ye û tê çi wateyê. Em dix-
wazin berhem û projeyên şanoyê bi 
navê Rojava li cîhanê deng vede. Em 
dikarin xwe bigihîjînin tevahî cîhanê.”

Sîstema koperatîf di jenetorên elektrîkê 
de, şêweyekî hevbeş di warê kirîn, 
bikaranîn birêvebirin û çaksazkirina 
jenetoran de ye.
Piştî derketina pirsgirêkên elektrîkê li 
Sûriyê û qutbûna kehrebê, bikaranîna 
jenetoran yek ji rêbazên bidestxistina 
elektrîkê bû. 
Êdî hebûna van jenetoran jî, bi rêbazên 
cuda derketin holê, ji van rêbazan jî 
jenetorên taybet yên giştî, yên tay-
bet ku takekesî ne û yên hevbeş jî 
bi rengekî hevbeş tê bikaranîn. Li 
herêma Bakur û Rojhilatê Sûriyê jî 
ev rêbaz hene. Nexasim piştî êrişên 
dewleta Tirk li ser tevahiya stasiyon 
û torbînên elktrîkê, bisaziya herêmê, 
navendên xizmetguzariyê û hwd ku 
di Cotmeha 2023’an de pêk hatin. 
Di encamê de gelek pirsgirêk ji bo 
gelên Bakur û Rojhilatê Sûriyê af-
randin. Ji van pirsgirêkan, pirsgirêka 
elktrîkê ku tevahiya bajar, navçe û 
gundên Kantona Cizîrê ji wê demê 
heya roja îro bê elektrîk in.
Ji ber sedema qutbûna elektrîkê 
û piştî tecrubeyên demdirêj ji 
bikaranîna civakê ji hemû rêbazên 
bikaranîna jenetoran, Şaredariya nav-

çeya Tirbespiyê, sîstema jenetorên 
koperatîfê ango hevbeş ji şêniyên 
navçeyê re weke sîstemeke herî gun-
cav pejirand. 
Têkildarî heman mijarê jî serokê 
Komîteya Jenetoran a Şaredariya 
Tirbespiyê, Munîr Hesen ji rojnameya 
me re axivî.  

 ‘Şêniyên Tirbespiyê gelek sûdê 
ji sîstema Koperatîfê dibînin’ 

Serokê Komîteya Jenetoran, Munîr He-
sen diyar kir ku şêniyên Tirbespiyê yên 
ku tevlî sîstema jenetorên koperatîfan 
bûne rehetî û sûdeke mezin dibînin 
û wiha got: “Pirojeya ku em weke 
Şaredariya Tirbespiyê pê rabûne, 

pirojeyeke hevbeşî ye, ji bo gel e, bi 
riya komînên navçeya Tirbespiyê tê 
bi cihkirin. Despêkê komîteyek ji çend 
kesan bi riya komînê tê çêkirin, ew 
komîteyê jenetorekî dikirin. Her wiha 
buhayê jenetorê ji gel tê komkirin, 
ev yek jî li gor hejmara empêrên ku 
her malek dixwaze tê destnîşankirin. 
Niha li navçeya Tirbespiyê 6 koperatîf 
hatine çêkirin. Niha jî di xizmetê de 
ne, gel bi hev re vê koperatîfê ango 
jenetorên hevbeş bi rê ve dibe, ger 
ji xizmetê derket û pêwîstiya jeneto-
ran bi çaksazkirinê hebe, gel bi hev 
re dibe alîkar û çêdike.  Sedem ji 
pirojeyeke wiha jî ew bû ku em gelê 
xwe ji pirsgirêkên jenetorên taybet 
xelas bikin. Jenetorên taybet gelek 
pirsgirêk ji gel re derdixistin, nimûne 
em bêjin ger jenetor xirabûbaya wê ji 
3 rojan heya ji heftiyekê zêdetir gel bê 
elektrîk bimaya. Lê niha bi riya sîstema 
koperatîfa ev yek çareser dibe, ger 
jenetorên koperatîfan xerabibe jî di 
rojekê tenê de wê were çaksazkirin, 
çaksazkirina wê li Tirbespiyê ye ger 
rewşên cuda derketin pêşiya me, em 
ê bibin Qamişlo. Şêniyên Tirbespiyê 
yên ku tevlî van koperatîfan bûne tev 
jî nema ti astengî rastî wan tên, lê 
belê sûdeke mezin dîtine. ”

‘Armanc ew e ku  şêniyên 
Tirbespiyê bi giştî tevlî 

koperatîfê bibin’ 

serokê Komîteya Jenetoran a Şare-
dariya Tirbespiyê, Munîr Hesen da 
zanîn ku armanca Komîteya Jenetoran 
di dema heyî de sîstema koperatîfê 
li tevahiya Tirbespiyê were bicihki-
rin û wiha axivî: “Ev bû bêtirî 3 me-
han ku rewşa elektrîkê pir lewaz e, 
elektrîka herêmê bi giştî ji ber se-
dema êrişên dagirkeriya Tirk haiye 
qutkirin. Em neçar man ku rengê 
koperatîfê ji bo jenetoran bi kar 
bînin. Bi rastî her maleke ku tevlî vê 
koperatîfê bûye, razîbûna xwe aniye 
ser ziman û kêfxweş bûye. Piraniya 
şêniyên Tirbespiyê û gundewarên 
wê ev sîstem bikar anîne, hîna jî kar 
û xebata me weke Komîteya Jene-
toran ji bo vê yekê berdewam e. Ji 
ber ku armanca me ew e ku hemû 
şêniyên Tirbespiyê tevlî jenetorên 
koperatîfan bibin. Heta niha ti astengî 
ji jenetorên koperatîfan re çênebûne. 
Da ku astengî jî dernekevin pêş em 
banga gelê xwe û Rêveberiya Xweser 
dikin ku bi me re bibin alîkar ji bo 
birêveçûna vê pirojeyê.

‘Armanc ew e ku  şêneyên Tirbespiyê 
bi giştî tevlî koperatîfê bibin’

Bi enerjiya rojê ya weke alternatîf bikar tînin û 
zeviyên xwe avdidin

Serokê Komîteya Jenetoran a Şaredariya Tirbespiyê, Munîr Hesen diyar kir ku pergala jenetorên koperatîf pirojeyeke 
hevbeş e, ji bo gel e, şêniyên navçeya Tirbespiyê gelek sûd jê dibînin. Her wiha Munîr da zanîn ku ji bo gel astengiyên 
elektrîkê derbas bike şaredarî hewl dide ku şêniyên navçeyê hemû tevlî jenetorên koperatîf bibin.

Meryem Mihemed a ku ji bo zevî û 
baxçeyên xwe biçîne enerjiya rojê 
ava kiriye, dibêje ku li hemberî êrîşên 
dagirkerîya dewleta Tirk ku sotemenî 
û eletrîka wan hedef digre, enerjiya 
rojê alternatîfeke baş e.

Enerjiya rojê yek ji girîngtirîn çavkaniyên 
xwezayî yên domdar e, ji ber ku di-
kare weke yek ji alternatîfên xwezayî 
ji bo hilberîna enerjiya eletrîkê were 
bikaranîn. Cotkar û gelên Bakur û 
Rojhilatê Sûriyeyê di salên dawî de 
berê xwe dan bikaranîna enerjiya rojê, 
sedemên wê jî di asta yekemîn de xwe 
dispêre êrîşên dewleta Tirk a dagirker 
ên li ser binesaziya herêmê.    
Bi qasî ku çavên mirov dibîne di nava 
zeviyên çandiniyê de ku çandinî di rêza 
yekem de ye li herêmê, panêlên tavê 
belav bûne û cotkaran vebijarkek bi 
bandor ji bo avdana berhemên xwe, ji 
ber kêmbûna sotemeniyê û tunebûna 
eletrîkê, dîtine. Cotkar dibêjin ku ener-
jiya rojê dikaribû zeviyan û çandiniyê 
di salên dawî de li Kantona Cizîrê ji 
zuhabûnê xilas bike.  
Meryem Mihemed cotkareke ji gundê 
Mideyîna yê ku dikeve rojavayê navçeya 
Til Temir a Kantona Cizîrê, Bakur û 
Rojhilatê Sûriyeyê. Der barê bikaranîn 
û sûdgirtina ji enerjiya rojê de ji me 
re axivî.

Corkar sûdê ji enerjiya rojê digrin

Meryem Mihemed weke cotkarên 
ku sûdê ji enerjiya rojê ya çandiniyê 
digrin wiha dibêje: “Li gorî pêwîstî û 
derfetan cotkar enerjiya rojê dikirin 
û bi kar tînin. Bi riya bidestxistina 
mazotê me jenerator bi kar dianî û 
li ser vî bingehî me zeviyên xwe di-
çandin. Lê ji ber ku êdî em zû bi zû 
nikarin sotemeniyê bi dest bixin û ji 
bo domandina çandiniyê me weke 
alternatîf enerjiya rojê guncawtir dît. 
Kêmbûna sotemeniyê dibû sedem ku 
çandina rûbarên kêm ji zeviyan lê niha 
em rûbarên mezin û dorfireh diçînin, 
ji ber mesrefên enerjiya rojê kêm in 
û çandiniya wê zêde ye. Em êdî ge-
lek cureyên şînatiyên li gorî rewş û 
pêwîstiya herêmê diçînin. Ji kemûn, 

baxçe ji zebze û fêkiyan, zebeşan bigre 
heta daran. Em êdî daran li dora malên 
xwe jî diçînin ji bo ku hawîrdora me 
her kesk bimîne.”

‘Avhewaya gerdûnê paqij 
dimîne zindî ji deng û dûmana 

jeneratoran rizgar dibin’

Meryem Mihemed da zanîn ku enerjiya 
rojê ji bo jîngehê gelek baş e û zirarê 
nade avhewaya gerdûnê û wiha dirêjî 
da gotinên xwe:”Enerjiya rojê ji bo 
jîngeh û avhewayê berovajî bikaranîna 
jeneratoran e, bê zirar e. Enerjiya rojê 
di asta yekem de hawirdorparêz e 
û her dem dora mal û zeviyan kesk 
dihêle, di warê derûnî û zindiyên din 
de jî asayîbûnê çêdike. Êdî avhewaya 
gerdûnê ji dûmana jeneratoran qirêj 
nabe û zindiyên weke mirov, çûk û 

hwd. Bi awayekî rehet bêyî ku dengê 
jeneratoran bandorê li tevger û mayina 
wan bike, dijîn. Ji lewre dibe ku salek 
du sal em pereyê panêlên enerjiyê 
bidin lê jê şûnde heta 20 salan jî em 
dikarin jê sûd bigrin.”

‘Bi rehenda aborî me aboriya 
civakê bi pêş xist’

Meryem Mihemed bal kişand ser ked 
û têkoşîna jinan di nav şer, krîza aborî 
û hemû rewşên zor de ku kêliyekê 
jî radestî rewşên zehmet nebûne û 
DI berdewamiya gotinên xwe de got: 
“Jinên herêma me bi gelek cureyên 
êrîşan re rû bi rû man, ji êrîşên komên 
çeteyên DAIŞ’ê heta dagirkeriya Tirk 
û rêbazên şerê taybet û aborî yên 
ku li dijî herêma me pêk dihatin, lê 
jin ranewestiyan, her dem bi fikir û 
projeyên xwe dikarîbûn çareseriyên 
demkî bibînin û herêmê ji gelek ka-
resatan xilas bikin. Weke jinên Ereb 
tişta ku me herî zêde jê sûdê girt jî 
rehenda aborî ya pergala Neteweya 
Demokratî bû. Em bi vê yekê hîn bûn 
çawa aboriya xwe ya civakî bi pêş bixin. 
Li hemberî hemû cureyên êrîşên ku 
çandiniyê û eletrîkê hedef digrin divê 
jin projeyên nû bi pêş bixin û jîngeha 
xwe kesk bihêlin, ev jî bi enerjiya rojê 
pêkan dibe.”  NÛJINHA

‘Ji bo pêkanîna Mîsaqa Milî dixwaze 
DAIŞ’ê zindî bike’

Rojnamevan Erdogan Altan diyar kir ku avakirina DAIŞ’ê xwedî dîrokeke dirêj e û vedgere berjewendiyên hin dewletên hegemon yên 
cîhanî. Her wiha xeteriyek mezin li ser herêmê ava dike, çeteyên DAIŞ’ê li çolistana Sûriyê sûd ji lawazbûna ewlekariya hikumeta 
Şamê werdigire û tevdigere. Di heman demê de dagirkeriya Tirk ji bo pêkanîna Mîsaqa Millî, dixwaze careke din DAIŞ’ê zindî bike.    

Xeteriya DAIŞ’ê li Rojhilata Navîn 
û hewildana nûvejandina wê bi 
taybet li herêma Bakur û Rojhilatê 
Sûriyê ji her kesî re eşkere ye, 
tevî vê yekê jî tu gavên alîkariyê 
ji bo Rêveberiya Xweser nayên 
avêtin. Di derbarê vê mijarê de 
rojnamevan Erdogan Altan ber-
siva pirsên rojnameya me da  û 
hevpeyvîn jî wiha bû: 

Xeteriya DAIŞ’ê li herêmê 
hîn berdewam e û dawiya 
wê nehatiye, kîjan hêz li pişt 
zindîkirina wê disekine û wê 
bi kar tîne?

Ji bo em karibin bersiva vê pirsê 
bidin pêwîste em hinedekê li 
ser derketin, cih, dem, arman-
ca çeteyên DAIŞ’ê, bi awayekî 
kurt rawestin. Derketina DAIŞ’ê 
ne li ser bingehê ku tê îdeakirin 
di encama valatî an jî nakokiyên 
ku di Rojhilata Navîn de çêbûne 
ava bûye an jî hatiye avakirin. 
DAIŞ, ji aliyê hêzên navneteweyî 
û heremî yên ku di “Projeya Roj-
hilata Navîn a Mezin” de cih di-
girin ve weke projeyekê hatiye 
avakirin. Ji ber di havêna hevîrê 
hemû hêzên hegemon de û bi 
taybet Brîtanya, Amerîka, Fransa, 
Almanya û di demên dawî de 
jî Îsraîl, ji bo bikevin herêmeke 
bi taybetî jî herêmên Rojhila-
ta Navîn, krîz û kaosan pêwîst 
dike. Vê yekî jî ji bo hinceta xwe 
weke rizgarker wê herêmî bide 
nîşandan. Mînakên wê di dîrokê 
de pirin; em pir dûr jî neçin ji 
salên 90’î ve şer û pêvçûnên 
şîa-sûniyan, dewletên ereb ên 
bi hev re, derketina El-Qaîde û 
şerên navxweyî yên ji Afganîstanê 
qet xilas nebûn, israra Saddam 
Huseyîn a êrişa ser Kuweytê, 
şerên av, enerjî û petrolê yên ji 
aliyê hêzên herêmî ve dihatin kirin 
û hwd...  Ji xwe derketina DAIŞ’ê 
ne weke ku di ragihandinên xwe 
de bi awayek fermî dibêjin sala 
2013’an de ava bûye, derketina 
wê digihêje heya piştî 2003’yan 
de destwerdana DYA’yê ya ser 
Iraqê di sala 2004’an. Ji ber 
dateyên (tefasilên) vê pir zêde 
ye em dirêj nakin, lewra du aliyên 
Elqaîdeyê hebûn, yek tundiya 
terorîstî, yê din jî nerm diparastin 

û qûtbûnek çêbû, DAIŞ jî yek ji 
wan beşê tundiya terorîstî di-
parast, bû. Ger em werin li ser 
esasê pirsê, ya kîjan hêz li pişt 
zindîkirina DAIŞ’ê disekine û bi 
kar tîne? Ji pênc salên dawî û şûn 
de DAIŞ’eke her hêz û dewletekî 
heye. Dixwazin di hêla zihniyetê 
de lê binêrin dixwazin di hêla 
fizkî (leşkerî) lê binêrin, ev yek 
wisa ye, ji ber ku her hêz an jî 
dewlet, çeteyên DAIŞ’ê weke 
“Darê Tirsê” li hemberê dijberê 
xwe nîşan dide. Di salên dawî de 
vêya herî zêde dewleta Tirk a 
dagirker pêk tîne. Hikumeta şer 
a AKP/Erdogan ku hebûna xwe li 
ser tunebûna kurd û Kurdistanê 
dibîne, herî zêde li dijî gelê kurd 
û tevgera wê ya pêşeng; Tevgera 
Azadiyê, pêk tîne. Piştre jî ji bo 
peyama xwe bigihêne hêzan an 
jî li dijî kurdan destûra qirkirinê 
derxîne, teqînên terorîstî yên li 
welatên Ewropa, herî dawî Îran 
û Rûsya jî pêk hatin, di bin navê 
DAIŞ’ê de pêk tîne û peyama 
xwe digihîne wan. Em vana jî 
dikarin wiha rêz bikin; Di 4’ê 
Çileya 2024’an de, berdevkê 
fermî yê çeteyên DAIŞ’ê Ebû 
Huzeyfe El-Ensarî ku di Tebaxa 
2023’an de di şûna serçeteyê 
çaremîn Ebû El Hisên Elqûreyşî 
yê hatî kûştin, dest bi erkdariya 
emîrtiyê kiriye, bi dirêjahiya 33 
xulekan, peyamek ji hemû çete 
û şaneyên xwe re weşand. Piştî 
peyama wê ya dîtbarî (video) 
êrişên fedayî, teqîn û hwd… li 
gelek herêm û welatan zêde bûn. 
Dema zêdebûna van çalakiyên 
DAIŞ’ê jî bêguman manîdar bûn û 
tam di wextê şerê navbera Îsraîl 
û Hemas de jî dijwar dibû de bû. 
Her wiha ev peyam û êrişên li ser 
vê peyamê zêdebûn jî, di wextekî 
ku Erdogan peyam û gefên ku 
dê êrişê Bakur û Rojhilatê Sûriyê 
û Qada Parastina Medyayê dikir 

de bû. Di sala 2023’an de DAIŞ’ê 
careke din hewil da ew cihên 
ku ji bo xwe weke xilafeta cih 
dihesiband û di sala 2019’an de 
ji aliyê QSD’ê ve hatibûn rizgar-
kirin, paş de vegerîne. Ya rastî 
di hin encama hewildanan de bi 
taybet hin herêmên çol ên di bin 
serweriya Sûriyê ku Rûsya, Îran 
û hikumeta Şamê de bûn, girt. Ji 
ber ku Rûsya bi şerê Ukraynayê 
re mijûl dibû, Îran û hikumeta 
Şamê jî di bin navê kaçaxçitiyê 
de madeyên hişbir dihatin der-
baskirin ku piranî derbasbûna 
wan jî li ser bendên kontrolan 
beramberên pereyan bû, an jî 
dibe ku bi zanebûn be jî. Li gorî 
vê yekê, tevgera çete û şaneyên 
DAIŞ’ê li hemû herêmên ku wi-
layet lê ava kiribûn zêde bû, bi 
taybetî li ser sînorê Sûriye-Iraqê 
zêde bû. DAIŞ bi taybetî girîngî 
dide ser kampa Holê, ji ber ku di 
vê kampê de niha nêzîkî 43 hezar 
ferdên malbatên çeteyên DAIŞ’ê 
hene. Di nav wan de nêzîkî 30 
hezar zarokên ku DAIŞ wan wek 
Eşbalê (Kurên Xîlafetê) dibîne, 
nemaze ku ev zarok hîna jî per-
werdeya tundrew li ser destên 
jinên DAIŞ’î distînin. Di heman 
demê de weke tê zanîn ku kam-
pa Holê ji 6 beşan pêk tê, 3 ji 
wan ji bo îraqiyan, 2 ji bo sûriyan 
û yek jî ji bo malbatên DAIŞ’ê 
yên ji welatên din ku ji nêzîkî 40 
welatan hatine û di nav DAIŞ’ê 
de weke Muhacir tên naskirin. 
DAIŞ, sûd ji lawaziya ewlekarî 
ya hêzên hikumeta Şamê li ço-
listana Sûriyê werdigire. Êdî li 
wan deran em dikarin bêjin weke 
kampekê ava kiriye. Her wiha 
alîkariya diravî ku ji baskên wê 
li Îraqê û dewletên din digre ku 
ji wan dewletan alîkariya çek, 
sotemenî û lojistîk ji wan re tê. 
Herî dawî jî, DAIŞ’ê hejmarek 
erebeyên bombekirî li deştên 
Enbar û çola Iraqê ser bi bajarê 
Elqaim ve amade kirin. Çavka-
niyan eşkere kirin ku çeteyên 
DAIŞ’ê xwe amade dikin ku ji 
van deveran êrişî çola Elqaim 
bike, ji ber ku DAIŞ, sûd ji vala-
tiya di navbera Kerkûk, rojava û 
bakurê rojavayê herêma Enbar, 
heremên Çiyayê Hemrînê digi-
rin. Her wiha DAIŞ bi alikariya 
dewletên ji derve û bi taybetî jî 

dagirkeriya Tirk dixwaze hêza 
berê kom bike. Dewleta Tirk a 
dagirker ku hewl dide careke 
din DAIŞ’ê ji nû ve zindî bike û 
ji bo pêkanîna planên xwe yên li 
herêmê, bi taybetî Sûriye û Iraqê, 
û bigihêje sînorên (Mîsaqa Millî) 
bê sînor alikarî pêşkeş dike. 

Her kes li ser xeteriya DAIŞ’ê 
diaxive, lê li ser erdê kes 
destekê nade QSD’ê  ji bo 
tunekirina xeteriya wê, gelo 
çima?

Wekî ku me li jor jî anî ziman 
rêxistinbûyîn û ji nû ve zindîbûyîna 
DAIŞ’ê gihîştiye astekê xeternak. 
Li gor daneyên SOHR ê meha 
Nîsanê; DAIŞ, ji herêma Cebel 
Ebû Recmîn a li bakurê rojhilatê 
Palmîra li çolistana Sûriyeyê dest 
pê dike û heta Dêrezorê diqede li 
qadeke bi qasî 4 hezar kîlometre 
xebatên xwe didomîne.Mafê Miro-
van diyar kir ku 92 operasyonên 
ku ji aliyê endamên DAIŞ’ê ve 
hatin kirin bi belge kirin, di wan 
de 176 endamên hêzên rêjîmê 
û milîsên alîgirên Îranê hatin 
kûştin. Di êrîşên DAIŞ’ê yên li 
çolê de 1 jê zarok 37 sivîlan ji-
yana xwe ji dest dan. Her wiha 
di 66 operasyonên ku ji serê 
salê ve li herêmên Rêveberiya 
Xweser ji aliyê şaneyên rêxistinê 
ve hatin lidarxistin de nêzî 30 
leşker û sivîl şehîd bûn. Ruxmê 
van êrişan hêzên Koalisyonê û 
hêzên Amerika di her daxuyaniya 
xwe de bale dikişîne li ser şerê li 
hember DAIŞ’ê. Lê diyar dibe ku 
ne hêzên koalisyonê ne jî Emerika 
alikarî û piştigiriyek xurt nade 
hêzên QSD’ê yên ku di herêmê 
de li hember DAIŞ’ê tenê şer 
dike. Bê guman ev nêzîkatîyeke 
stratejîke ku dixwazin aloziya 
Rojhilata Navîn bidin berdewam 

kirin û bi vê re serweriya xwe 
li ser herêmê bidin berdewam 
kirin. Helbet êrişên dewleta Tirk 
a dagirker ji vê rewşê ne qut e. Bi 
zêdebûna êrişên dewleta Tirk a 
dagirker hemwextî erîşên DAIŞ’ê 
jî li seranserî heremê zêde bûn.
 
Şer û pevçûnên li herêmê 
diqewimin heyanî çi astê 
bandorê li ser têkoşîna 
Rêveberiya Xweser li dijî DAIŞ’ê 
û pêşeroja herêmê dike?

Bêguman bi taybet di êrişên dew-
leta Tirk a dagirker li ser herêma 
Bakur û Rojhilatê Sûriyê de, bi 
dehan şervan, endamên Asayîş, 
Erka Xweparastinê û têkoşerên ku 
li dijî rê û rêbazên êrişên DAIŞ’ê 
de bi tecrube ne şehîd ketin. Ev 
yek jî di hêla ku hem di hêla siyasî, 
leşkerî û aborî de jî di çerçoveya 
têkoşîna dijî DAIŞ’ê qels bike. 
Bi taybet di van demên dawî de 
bi piştgiriya dewleta Tirk a da-
girker, hikumeta Şamê û hwd… 
de didin DAIŞ’ê ku êrişên xwe 
yên terorîstî zêdekirine, weke 
Rêveberiya Xweser li tevahî Bakur 
û Rojhilatê Sûriye pêvajoyeke 
hilbijartinên demokratîk dest 
pê kiriye, dixwazin darbe bikin. 
Lê li gor me agahî girtiye hemû 
hêzên ewlekariyê yên Bakur û 
Rojhilatê Sûriyê di çarçoveya ew-
lekariya civakê de amadekariyên 
wan jî hene. Bi taybet di demên 
dawî de di encama gelek ope-
rasyonan de bi dehan çeteyên 
DAIŞ’ê hatine girtin û 2 şane jî 
hatine ruxandin. Hewildana hemû 
hêzên ku DAIŞ’ê li hember gelê 
herêmê didin bikaranîn, civak jî 
ketiye nav hewildanan de ku di 
çarçoveya parastina cewherî de 
li kêleka zarokên xwe yên hêzên 
ewlekariyê bisekne û destekê 
bide.

Xwenasîn
Lêçûna 
xizmeta 
civakî

Rohat Bulut
Di xwerêveberiyan de erka 
pêywirdariyê ji mekanizmaya 
erkdarkirinê nikare serbixwe tevbi-
ger e. Bi qasî bijartin û erkdarkirinê 
çavdêrî û venêherî jî girîng e. Ev 
çavdêrî tenê li ser rast rêvebirina 
siyaset û polîtîkayan nabe. Divê di 
her beşên xizmetê yên rêveberiyê 
de venêheriyeke civakî hebe.  Çi 
biryarên ku bê girtin hebe pêwîste bi 
erêkirina civakê be.
Bele mafê her welatiyekî heye 
ku beşdarî pêşxistin û diyarki-
rina siyasetên giştî bibe. Divê 
her hemwelatiyek karibe beşdarî 
biryarên li ser mijarên bingehîn 
ên wekî ku razemeniyên li bajarê 
xwe, her wiha çiqas derfetên madî 
dê ji projeyên civakî re bê veqetîn 
haydar û xwedî biryar be. Ev ne tenê 
li bajaran, divê li her qadên jiyanê 
wiha be. Ji bo vê jî divê di civînên 
ku li gund, tax, navçe û bajaran pêk 
bên de yên ku bi beşdariya wela-
tiyan pêk tên, di destpêkê de li ser 
pêdiviyên lezgîn û bingehîn yên ku 
dê rêveberiyên herêmî, şaredarî bikin 
tesbît bên kirin. Civaka ku xwe di 
nav mekanîzma biryarê ya derheqê 
xwe de nebîne dê bi nêrîneke ji 
derveyî xwe rastî gelek sepanên ji 
jor bê. Ev yek jî dê ji bo civakê ne 
baş be. Bi taybetî jî di warê aborî 
de heke mekanîzmeyeke hevpar a 
biryardayînê pêş nekeve dê rewşe-
ke demokratîk dernekeve holê. Bi 
kurtasî divê şêniyên herêmê bi hev re 
karibin biryarê bidin ku çavkaniyên 
kîjan alî, yanî pereyê şaredariyekê di 
kîjan alî de were bikaranîn. 
Li aliyê din, neçar e ku cureyên 
xizmetên bajarî yên ku pêwîstî bi 
razemenî û domdariyê heye, di 
berdêla “heqê xizmetê” de bên 
pêşkêşkirin. Di diyarkirina berdêlên 
bi vî rengî de divê pêvajoyên 
biryardayînê yên demokratîk girêdar 
û diyarker bin. Miqdara buhayê 
ku di encama nirxandinên ku dê li 
tax, navçe û meclisên bajaran bêne 
diyarkirin, divê di destpêkê de bi 
erêkirina gel bê diyarkirin. Divê 
hemû xizmetên ku veguhastin, av 
û hwd. jî di nav de ji hev cuda bên 
nirxandin û bi beşdariya gel mîqdara 
heqê xizmetê bê diyarkirin.
Her wiha hin mezaxtên sereke yên 
xwezayî yên civakî hene ku nabe 
bi heq be. Divê hin mezaxtina avê 
bêpere bê pêşwzîkirin lê belê divê 
heqê xerckirina zêde bê dayîn. Di 
mijarên din ên wekî veguhastin û 
enerjîyê de, divê pêkanîneka bi vî 
rengî ya gav bi gav were sepandin. 
Cikaka ku nekaribe li ser mezaxtên 
xwe serweriyekê bike dê ev rê li ber 
qeyranên kûr vebike.
Dema em bala xwe didinê di roja 
me ya îro de li tevahiya cîhanê heqê 
xizmetê yê veguheztinê buhaye. 
Bi taybetî li welatên demokratîk û 
sosyalîst divê ev rewş bi hesasiye-
teke mezin li ber çavan bê girtin û 
di mekanîzmaya biryargirtinê de bi 
vê nêzîkatiyê biryar bê dayîn. Divê 
heqê xizmetê dirêjkirina pratîka baca 
adil be û divê tevkarîyê li baştirki-
rina dabeşkirina dahatê bike. Divê 
armanc bike ku xizmeteke bikalîte 
hilberîne, ne ji bo qezencê. Jixwe 
nêrîna qezenca ji civakê windahiye-
ke mezin e. Rêveberiyên herêmê bi 
her awayî lazim e hesasiyetên civakê 
li ber çavan bigire û bi her awayî di 
mekanîzmaya biryargirtinê de civakê 
tevlî bike. Civak Jî bi her awayî 
lazime xwe beşdarî mekanîzmaya 
biryargirtinê bike. Lewre jî divê 
civak hem di dahatiyê de, hem jî di 
lêçûnê de bi rêveberiyê re xwediyê 
maf û biryarê be.

Reşo Mihemed/Qamişlo
Navenda Nûçeyan

Zekî Bedran 

Li Bakur û Rojhilatê Sûriyê wê di meha 
Hezîranê de hilbijartinên şaredariyan 
bên kirin. Wê Hevpeymana Civakî di 
sala borî de bihata amedekirin. Piştî wê 
jî dê hilbijartin pêk bihatana. Lê êrişên 
dewleta Tirk û amedekariyên dagirkeriyê 
ev xebat dereng xistin. Niha ev hilbi-
jartin di asteke mezin de temam bûn û 
her çendî dereng mabe jî dê hilbijartin 
bên kirin. Rêveberiya Xweser dikaribû 
ji ber rewşa awarte û şer, di bin gefan 
de nabe hilbijartin bên kirin. Lê ev ji bo 
rêveberiyek ku îdda dike wê pergaleke 
demokratîk ava bike ne guncaw be. Di 
mercên zehmet de be jî pêwîste gel bixin 
nava rêveberiyê û ji demokrasiyê tawîz 
nede. Rêveberiya xweser jî ji bo cuda-
hiya xwe dane holê û xwerêvebirina gel 
pêwîste tiştên pêwîst bên kirin. 
 Dewleta Tirk Rojava weke dijmin îlan 
kir. Ji Efrînê heta Dêrikê bi kûrahiya 
30 km vê herêmê weke herêma xwe 
ya ewlehiyê di lijneya giştî ya NY yî 
ragihand. Dibêjin,“Berdêl çi dibe bila 
bibe emê tu caran nehêlin hebûnek 
Kurd li wir çêbibe”. Herêm her tim di 
bin êrişan de ye. Gel didin koçberkirin. 
Qadên jiyanê tên bombekirin, qadên 
aboriyê dike armanc. Dibêje, “Korîdora 

terorê, Terorîstan”, bi temamî herêm weke 
dijmin û qada şer diyar kirine. Ji ber ku 
ev mejî li ser rêveberiya Tirk serwer e, 
hewldanên gelê Kurd û gelên herêmê, 
hewldana li ser piyan mayînê bi pêngavên 
wêranker re rûbirû dimîne. 
Ji bo Kurd nebin statû, dewleta Tirk evqas 
rolek wêranker li Sûriyê lîst. Heman 
demê de hesab kir ku Îxwaniyan bike 
desthilat, rêveberiya B. Esad tesfiye bike 
û serweriya xwe ava bike. Tê zanîn ku 
xebatên dewleta Tirk ên belavbûnê hene. 
Heman demê de dixwaze ji Helebê, heta 
Mûsil û Kerkûkê bixe nava sînorê xwe. 
Li hemberî van planên xwe jî Kurdan û 
gerîlla weke asteng dibîne. Heman demê 
de dixwazin Kurdan ji dîrokê tune bike, 
polîtîkayên xwe yên qirkirinê bi armanc 
bikin. Ev xewna wan a 100 salî ye û 
projeya wan e. Dibêje, “PKK û Kurd li 
hemberî berfirehbûna min asteng e, li 
hemberî mezinbûna min asteng e, pêwîste 
ez ji zincîrê lingên xwe xilas bikim”. 
Yek ji sedemên ku çareseriya Sûriyê dûr 
dixe jî ev dijminahiya dewleta Tirk e. 
Eger cîhan bêje şer bes e, em çareseriyek 
siyasî bibînin jî dewleta Tirk çeteyan 
birêxistin dike û şer ferz dike. Şer jî tê 
wateya wêranî û koçberiyê. Erdogan 

li aliyekî dibêje bila êriş li ser Idlibê 
çênebe, koçberî zêde dibe, li aliyê din 
ve jî êrişê Bakur û Rojhilatê Sûriyê dike 
û dixwaze tevahî herêmê dagir bike. Li 
van herêman nêzî 5 milyon mirov dijîn. 
Şêniyan Kurdan jî bi esasî li ser xetê ye. 
Dewleta Tirk li herêmên dagir kiriye 
tunekirina nîjadî pêk tîne. Lê faşîzma Er-
dogan weke ku li wê herêmê mirov najîn 
şerê derûnî dide meşandin. Bi gotina li 
dijî terorê şer dikim hewl dide bibe asteng 
ku gelên cîhanê rastiyan nebîne. Weke ku 
li herêmê tenê terorîst hene û wê Tirkiyê 
daqurtînin! 
Dewleta Tirk ji ber sedema vê 
dijminahiyê hilbijartinên Bakur û 
Rojhilatê Sûriyê xistiye amanca xwe. 
Hem gelê Sûriyê hem jî gelên cîhanê 
pêwîste vê rastiyê bibîne. Ji ber wê jî 
êrişên xwe yên ji bo astengkirina hilbi-
jartinan, sabotekirinê zêde dike. Jixwe 
herêm her tim di bin bombebaranê de ye. 
Li zeviyên çandiniyê agir derdixe. Çavka-
niya bingehîn a debara herêmê çandiniye. 
Niha jî werza çinînê ye. Ji bo aboriya 
herêmê têk bibe, agir bi zeviyan dixe. Gel 
mehkûmî birçîbûnê û hejariyê dike.  
Ji bo Rojava xwe birêve nebe, rewabûnê 
qezenç neke û sergûzeştê qezenç neke 
kiriye amanc. Dewleta Tirk propogan-
daya bergiriyên parastina sînorên xwe 
zêde kiriye. Heman demê de piraniya 
şêniyên Kurd di sînorên Tirkiyê de ne. Ji 
ber sedemê projeya qirkirina Kurdan bi 
pirsgirêkek wiha re rûbirû maye. Lê weke 
ku ew mexdûr e, demagojiyek bênavber 

dike. Dikeve axa Sûriye û Iraqê qaşo 
dixwaze “çavkaniyên terorê ziwa bike”. 
Ew bixwe çavkaniya şer û terorê ye, lê 
Kurdan weke çavkaniya terorê nîşanî 
cîhanê dike. Çavkanî ne ji derve ye, di 
hindirê Tirkiyê de ye. Li Enqerê ye. 
Hikumeta Sûriyê jî ji ser lingan 
mayîna herêmên xweser û sergûzeştek 
demokrasiyê aciz e. Bi mejiyê dew-
leta klasîk a navendî nêzî pirsgirêkan 
dibe. Dewleta ew bixwe ye. Herkes wê 
girêdayî dewletê û Şamê be. Weke berê 
dê Baas bibe serwer. Kesên ku hikumeta 
navendî diyar dikin di hilbijartinê de tên 
hilbijartin. Tê zanîn ku hikmê meclîsê 
û vîna wê tune ye. Eger hebûya Sûriye 
di vê rewşê de nebûya û pergala yek 
partî, Baasê nedikarî bi dehsalan rejîmek 
otorîter ava bike. Desthilatên li Şamê 
dîsa xwedî heman mejî û nêzîkatiyê 
ne. Ew jî her ku ji destê wan tê hilbi-
jartinan asteng dikin û hewl didin reş 
bikin. 	  
Pêwîste gelên Bakur û Rojhilatê Sûriyê, 
tevahî pêkhateyên rêveberiya xweser 
û saziyên wê vê rastiyê bizanin, bi 
amedekariyên bihêz û rêxistinî xwedî li 
pêşeroja xwe derkevin. Bê ku bergiriyan 
sist bikin, pêşketinan nîşanî gelên cîhanê 
bikin, bi fikrê ku ji Rojhilata Navîn re 
bibin pêşengê şoreşek demokratîk tev bi-
gerin. Pêwîste hema nebêjin hilbijartin û 
derbas nebin. Pêwîste bi fikra naverokek 
demokratîk û ji Rojhilata Navîn re bibin 
alternatîf tev bigerin. 

Çima hilbijartin armanc e

‘Pêwîste derfetên zindîkirina DAIŞ`ê 
ji holê bên rakirin’

Berpirsê Navenda Ragihandina QSD`ê Ferhad Şamî diyar kir ku çeteyên DAIŞ`ê ji sedî 60 li çolistana 
Sûriyê tevger dikin û serkirdeyên wê hebûna xwe li herêmên di bin dagirkeriya Tirk de diparêzin û got, 
“Pêwîste hemû derfetên heyî ku dihêle çeteyên DAIŞ`ê zindî bimîne ji ortê bên rakirin.”

Derbarê jinûzindîbûna çeteyên DAIŞ`ê 
û hêzên ku destekê didin wan, berpirsê 
Navenda Ragihandina Hêzên Sûriya 
Demokratîk (QSD) Ferhad Şamî bersi-
va pirsê rojnameya me da û hevpeyvîna 
wiha bû: 

Di roja îro de metirsiya çeteyên 
DAIŞ`ê di çi astê de ye û çete hebûna  
xwe li ku derê diparêzin?

Ji bo ku em metirsiya çeteyên DAIŞ`ê 
nas bikin û têkoşîna li dijî çeteyên 
DAIŞ`ê bêtir şîrove bikin, pêwîste 
destpêke em nexşeya belavbûna 
DAIŞ`ê di roja îro de, li herêma Bakur 
û Rojhilatê Sûriyê û Iraqê, di heman 
demê de li ser asta cîhanî nas bikin. 
Ji ber piştî şerê Baxozê gelek şaxên 
DAIŞ`ê derketin û navên cûda cûda 
li xwe kirin. Herwiha piştî ku me ser-
keftina xwe li Baxozê bidest xist, DAIŞ 
berê xwe dan aliyên dîtir wek Efrîqiya, 
Somal û deverên cûda. Him jî li Asya, 
Afxanistan, derdora Îran, Tacekstan û 
Turkmenistanê navê DAIŞ`ê Xursanê 
li xwe kirin, DAIŞ`ê Xuresane jî navekî 
DAIŞ`ê bi xwe li xwe kiriye, Xuresan jî 
navekî dîrokiye û DAIŞ jî mejiyê xwe 
bêtir daye wê derê. Û metirsiya bêtir 
DAIŞ`ê xuresanî ye. 
Li Sûriyê, bi taybetî herêma me ya Ba-
kur û Rojhilatê Sûriyê, çeteyên DAIŞ`ê 
li ser asta erdnîgarî hat tunekirin, lê di 
dema bûrî de, DAIŞ di hin pêvajoyan 
re derbas bû. Bi taybet piştî pêvajoya 
Baxozê DAIŞ belavî hucreyan bûn, di 
heman demê de jî di nav hin civakên 
herêmê de dikarîbû xwe veşêrin da 
ku sûd bigirin, herwiha li xeta Kantona 
Dêra Zorê û li hin deverên Reqayê bi 
huczeyên biçûk xwe veşartin, da ku 
herî kêm heyîna xwe biparêzin û hin 
çalakiyan bikin, piştî vê pêvajoyê DAIŞ 
derbasî çolistana Sûriyê bû. Ji xwe 
xaka Sûriyê ji sedî 60 çolistane, mîna 
çolistana Hema, Hims, Siwêda, Dêra 
Zorê, Reqa, Şam û çolistana derdo-
ra Helebê heta ku diçe sînorê Îraqê. 
Herwiha li van deran ji bû finaskirinê 
riyên istratîcîk gelek caran xistiye bin 
kontirola xwe. Û ji hin civakan hin êl 
qezenc kirin bi zext û bêzext û hejmara 
xwe li wê derê zêde kir. Di heman 
demê de çûna û hatina serkerdeyên 
DAIŞ`ê ji bû Sûriyê, riyeke vekirî di 
navbera Sûriyê û Iraqê de hebû û 
heta niha ev rê berdewame. 

Têkiliyên çeteyên DAIŞ`ê bi herêmên 
dagirkirî re çawaye?

Çeteyên DAIŞ`ê têkiliyên xwe bi 
herêmên dibin dagirkeriya dewleta 
Tirk de saz dikrin, me bi xwe wek hêzên 
QSD`ê bêtirî 55 navên serkerdeyên 
DAIŞ`ê yên di rêza yekemî û 2`emîn de, 
dan kwalisyonê, ew nav jî li Idlib, Efrîn, 
Serê Kaniyê, Girê Sipî û Babê xwe bi 

cih kiribûn, di heman demê de gelek 
pilanên DAIŞ`ê ji herêmên dagirkiriya 
Tirk derketin. Û serkerdeyên DAIŞ`ê 
yên rêza yekemîn de, mîna Ebû Bekir 
EL-Bexdadî, Ibrahîm Qureyşî, Mahir 
Ekalir hwd… li van herêman hatin 
kuştin. Herwiha têkiliya di navbera 
çolistana Sûriyê û herêmên dagirkirî 
yên Bakur û Rojhilatê Sûriyê de ber-
dewam kir, ji ber di êrişa li ser zindana 
Sînaa de hat isbatkirin ku êriş di ji 
herêmên dagirkirî de hat rêvebirin. 
Saziya navdewletî ya bi navê saziya 
‘Kar’ a Birîtanî ya lêkolîna çekan, is-
bat kirin çekên ku çeteyên DAIŞ`ê 
pê êrişî zindana Sînaa kirin ji aliyê 
dagirkeriya Tirk ve hatibû şandin. Di 
dema niha de jî serkerdeyên DAIŞ`ê 
xwe li herêmên bin dagirkeriya Tirk de 
diparêzin. ketîbên radîkal ên di nava 
DAIŞ`ê de ku li hember QSD`ê li Dêra 
Zorê şer kirin û li hember kwalîsyonê 
di sala 2016`an li Mûsilê şer kirin, niha 
ew ketîba qewqaziya, malbatê wan û 
çeteyên wan li Şêrewa ya bajarê Efrînê 
hatine bicihkirin, belgeyên wan jî di 
destên me de hene. 
 
Pêvajoyên ku çeteyên DAIŞ`ê tê de 
derbas bûne û niha di kîjan pêvajoyê 
de ye?

Çeteyên DAIŞ`ê li çolistana Sûriyê 
ji sedî 60 tevger dike, riya qot dike, 
xerabiyê dike û di çiyayan de xwe 
perwerde dike. Çeteyên xwe yên 
birîndar derbasî Tirkiyê kirin, rêkên 
cûda vekirin, kampê xwe ava kirin, 
bi taybet di çiyayê Elbuşrî çiyayekî di 
çolistana Sûriyeyê deye û li wir hemû 
xerabiyan dike. Herwiha pêvajoya 
yekemîn a ku DAIŞ belav bû û xwe 
veşartibû ,ya 2`emîn jî perwerde û 
xerabkirin û 3`emîn pêvajoya çalakiya 
ye ku niha berdewam dike. Çeteyên 
DAIŞ`ê di sala 2023`an de, li çolista-
na Sûriyê bêtirî 300 caran êriş kir û 
zêdetirî 400 leşkerên Hikumeta Şamê 
û melîsên ser bi Îranê ve hatin kuştin. 
Li herêmên me jî DAIŞ di riya hucreyên 
biçûk, gelek caran dixwast êrişî hin 
navendên leşkerî bike, girêdayî wê 
hizirên DAIŞ`ê yê sereke li ser zindan 
û kama ku DAIŞ le ye, dixwazin tim 
êrişî van cihan bikin. Em dizanin li 
Bakur û Rojhilatê Sûriyê zêdetirî 12 
hezar çete hene, ev hemû deponyên 
DAIŞ`ê ne, serkerdeyên DAIŞ`ê yên 
zîrek, profîsyonel di milê mayinan, 
siyoqesrê û tekînî de li cem me girtîne, 
lewra her tim êriş li ser van deveran 

heye. Ji ber pêlan wan ya êrişa zin-
dana Sînaa bi ser neket, pilanên xwe 
paşwext dikin û xwe baş amade dikin. 
Ya din jî kampên malbatên DAIŞ`ê lê 
bi cih bûne wek navendên idyolojîk 
ku perwerdekirina zarok û jinan li ser 
hizirên DAIŞ`ê dibe, bi taybet kampa 
Holê, DAIŞ dixwaze wê kampê bi kar 
bîne, da ku carake din xwe zindî bike. 

Di demên dawiyê de çeteyên DAIŞ`ê 
li çolistana Sûriyê zindî dibe ev yek 
çawa pêk tê?

DAIŞ niha hinekî zindiye û di pêvajoya 
çalakiyê de ye, lê têkoşîna me li pêşe 
û her roj di nava çalakiyan de ye. Di 
sala 2023`an de me û kwalisyona 
Navdewletî bi hev re 225 operasyon 
û çalakî li dijî DAIŞ`ê li dar xist û bêtirî 
400 çeteyî me girtin, lê li herêmên 
çolistana Sûriyê, Rejîma Sûrî lewa-
ze û hêzên Rûsiya jî xwe ji wê derê 
kişandiye, mejiyê Îran jî niha li şerê 
Xeza ye, ji bo wê DAIŞ`ê li wan deran 
zindî dibe û li dijî Rejîmê çalakiyan li 
dar dixe, dixwaze bajarê sereke, bi 
taybet bajarê Sireyayê, Xenasir û Sixnî 
yên girêdayî Tetmirin, Himis, Palmêra, 
him jî girêdayî Reqa û Dêra Zorê bigi-
re, lewra êriş dike û çekan kom dike. 
Netewên Yekbûyî jî di sala 2022`an 
de raporek derxistibû digot bêtirî 12 
hezar çeteyên DAIŞ`ê li Sûrî û Iraqê 
heye bi qasî ku em dizanin niha ew 
hijmar zêdetir bûye. Ji xwe dema di sala 
2017`an de me berê xwe da Baxozê û 
gundewarê Bakur, Rojhilat, Rojavayê 
Dêrê me paqij kir Rejîma Sûriyê wê 
demê ji bo ku em xwe neghînin aliyê 
din yê avê dev ji DAIŞ`ê ya çolê ber-
da û rê li pêşiya me girt, lewra piştî 
çend salan DAIŞ dîsa zindî dibe û 
derbeyan li Rejîma Sûrî dixe, Rejîm 
jî bi van pêlan, tekîn û hêza ku niha 
destê wê de ye nikare li dijî DAIŞ`ê 
karekî pir cidî bike, lewra xeteriya ku 
DAIŞ careke din zindî bibe. Dibe ku 
metirsiya DAIŞ`ê ne wek sala 2014`an 
ne, ji ber têkoşîneke navdewletî li vê 
derê bi hêzên QSD`ê re ye, lê dîsa 
jî ew xeterî heye. Û bi qasî agahiyên 
di dest me de hene, gelek çeteyên 
DAIŞ`ê di riya avê re nêzî navendên 
Rejîmê re derbasî herêmên me bûn, 
me jî li hember wan gelek operasyon 
kirin û sala 2023`an me 9 serkirdêrên 
DAIŞ`ê hatin kuştin. 

Girêdana çeteyên DAIŞ`ê bi dewleta 
Tirk re çawa ye?

Wezareta karê derveyî Amerîkayê, 
gelek encamên ku berê me jî piştrast 
kiribû, derxist ortê ku ofîsên darayî 
yên ku diravan ji DAIŞ`ê re dişînin bi 
taybet di kampa holê de, piraniya wê 
li Tirkyê ne û gelek kes hatin ceza-
kirin li ser esasê sûcê ku diravan ji 
DAIŞ`ê re dişînin, gelek wan li Izmîr û 

Enqera ne, herwiha navendek fermî ya 
tevlîbûna zarokan li ser hizirên DAIŞ`ê 
li Enqera heye. Ji bilî tevlîbûna li çolê 
niha li ser medya dijîtal wek Fêsbok û 
Tiwetr gelek rûpelên DAIŞ`ê carek din 
derketine ortê, di wir de jî tevlîbûnê çê 
dike, hinek ji wan jî hatin girtin hin ji 
wan jî hîn aktîvin. Navenda serek jî yên 
tevlîbûna DAIŞ`ê li Tirkiyê ye. Xeteri-
yeke DAIŞ`ê li ser asteke Navdewletî 
jî heye. Herwiha li Herêma Bakur û 
Rojhilatê Sûriyayê dosya DAIŞ`ê, 
di warê siyasî, hiqoqî û him di warê 
ewlekariyê de dosyayekî zindî ye. Di 
warê ewlekariyê de xeteriyeke mezin 
heye, bi taybet di warê zindan û kam-
pa de. Di warê hiqoqî de jî me berê 
gotiye pêwîste dadgeheke navdewletî 
bê çêkirin û DAIŞ hisabê xwe bix-
we, heta niha li ser asta navdewletî 
erêkirineke baş çênebûye, lê em bi 
israrin ev çete bên dadgehkirin û li 
herêmên xwe wan cez bikin, di warê 
siyasî jî bandora xwe heye. 

Ji bo tunekirina çeteyên DAIŞ`ê 
hêzên Ku piştgiriyê didin hêzên 
QSD`ê hene û DAIŞ çawa wê tune 
bibe?

Em û koalisyona Navdewletî bi hev re 
b ji bo tunekirina DAIŞ`ê karên xwe 
berdewam dikin, lê pêwîste derfetên 
ku çeteyên DAIŞ`ê jî sûd digire ji ortê 
bên rakirin. Niha derfetên ku DAIŞ jê 
sûd digirin gelekin, yek êrişên dewleta 
Tirk nefesê dide DAIŞ, ji sala 2016`an 
de me çawa operasisyon li dijî DAIŞ`ê 
çêkirin ji aliyê dewleta Tirk hatiye as-
tengkirin. Ji bo ku em DAIŞ`ê tune 
nekin dewleta Tirk gelek pilan kirin. 
Êrişên li ser herêmên me yên dagirkirî 
bingehê wê hemû tolhilêdan DAIŞ`ê bû. 
Lewra em nîqaşên xwe bi kwalisyonê 
re li pêş dixin ne tenê di warê leşkerî 
de gerek em DAIŞ tune bikin, yek em 
derfetê ji ortê rakirin, 2 li ser asta 
medya progiramên hevbeş çêbikin ku 
em çavkaniyên DAIŞ`ê tune bikin, 3 
navendên ku DAIŞ`ê finsa dike em tune 
bikin, 4 dosya DAIŞ`ê taybetî dosya 
zindan û kampê DAIŞ`ê em çareser 
bikin. Herwiha DAIŞ`ên ku sûc kirine 
bên cezakirin ji bo ji DAIŞ`ên nû yên 
ku dixwazin tevlî bibin bin ders, li ser 
vê bingehê hin pilan û proje hatine 
çêkirin di dema pêş de wê têkoşîna 
me ya hevbeş ya bi kwalîsyonê re li 
dijî DAIŞ`ê wê bêtir mezin bibe û heta 
wê derbasî qonaxeke dîtir bibe. Ya din 
jî DAIŞ`ê xuresanê niha berê cîhanê 
dide xwe, ji ber piştî ku têkoşîna me 
DAIŞ li Kobanê têk bir, DAIŞ berê xwe 
da Xuresanê û dixwaze li wir encam 
bigire, lê ev nayê wateya ku DAIŞ`ê 
Sûriyê û Iraqê hatiye jibîrkirin, berovajî 
wê DAIŞ wek rêxistinekî navdewletî li 
xwe dinere, dixwaze îmareteke îslamî 
li ser asta cîhanê ava bike, xeteriya 
DAIŞ`ê ya mezin jî bi vî rengî ye. 

‘Rewşenbîr, nivîskar û zimanzan hilgirên 
projeya parastin û pêşxistina zimanê kurdî ne’
Di 25’ê Gulana sala 1932’an de, bi destpêkirina weşana Kovara Hawarê bi alfabeya latînî, di parastina zimanê kurdî 
de pêvajoyeke dîrokî dest pê kir. Ev roj weke Cejna Zimanê Kurdî hat ragehandin û her sal tê pîrozkirin. Nivîskarê 
kurd Kemal Nicim da zanîn ku xebatên pêşxistina zimanê kurdî li Rojavayê Kurdistanê xwe gihandiye asta tevahiya 
Kurdistanê û saziyên ziman dikarîbûn ziman bihêz bikin û berhemên binirx amade bikin.

Roja 15’ê Gulanê weke rojeke 
navnetewî ji bo zimanê kurd, tê 
destnîşankirin. Roja derketina ko-
vara Hawar a ku dikeve 15’ê Gulana 
1932’yan. Lewma jî tevahiya gelê kurd 
vê rojê weke cejneke pîroz dibînin. 
Têkildarî mijara rewşa zimanê kurdî 
û bikaranîna wê, herwiha parastin 
û pêşxistina zimên, nivîskar Kemal 
Necim bersiva pirsên rojnameya me 
da û hevpeyvîn jî wiha bû:

Roja Cejina Zimanê Kurdî weke 
rojeke navnetewî ya gelê kurd tê 
destnîşankirin, gelo zimanê kurdî 
û asta bikaranîna wê di roja îro de 
di rewşê de ye?

Rewşa zimanê kurdî li Rojava, li gorî 
pêvajoyeke pirs nêzîk, ango berî 10 
salan pir guheriye û mirov nikare 
berawirdî hev jî bike. Li aliyekî va ye bû 
zêdeyî deh salan ku zimanê kurdî bûye 
zimanê fermî yê perwerdeyê li hemû 
dibistanên Bakur û Rojhilatê Sûriyê, ew 
jî tê wateya ku bi sedhezaran şagirtên 
zarok û ciwan bi zimanê kurdî dixwînin 
û perwerde dibibînin. Li aliyên din jî 
zimanê kurdî bûye zimanê ragihandinê, 
ji xwe pir diyar e ku ger zimanek bibe 
yê pewerde û ragihandinê dê bandora 
xwe li hemû qadên din jî bike. Mirov 
dikare bêje ku di hêla bikaranînê de 
zimanê kurdî li herêmê di rewşa herî 
baş de ne tenê li gorî çend salên berê, 
lê li gorî sed salên berê jî.

Asta xwendin, nivîsandin û 
berhemên ku hatine derxistin têrê 
dike ku zimanê kurdî were parastin 
û pêşxistin, herwiha di nav hemû 
warên jiyanê de cihê xwe bigre?

Ji bo zimanekî ku bi dehsalan hatiye 
çewisandin û qedexekirin, bê gu-
man çalakî û xebatên deh salan dê 
têrê nekin ku êdî em bêjin zimanê 
kurdî bûye zimaekî parastî û pêşketî. 
Gavên pir girîng di vî warî de hatine 
avêtin. Saziyên çalak, xebatên ziman 
niha bi rêve dibin. Lê dîse jî hîna 
zimanê kurdî di warên jiyanê de cihê 
xwe negirtiye. Hîna jî zimanê kurdî 
bi awayekî çalak nebûye zimanê 
danûstandinên fermî yê saziyên fermî 
yên Rêveberiya Xweser û herwiha yê 
saziyên çandî û rewşenbîrî jî. Belge, 
daxuyanî, biryarname, giştîname û 
zagonên saziyên fermî ku bi awayekî 
nivîskî têne weşandin û belav kirin 
hîna tam nebûne bi zimanê kurdî, 
her çendî carna hewildaneke wiha tê 
kirin jî, lê ne bûye çalakiyeke asayî, 
herwiha bi pir şaşî û kêmasiyan jî 
têne belavkirin.

Xebatên ku ji bo parastin û 
pêşxistina zimanê kudî yên ku 
li Rojavayê Kurdistanê tên kirin, 
mirov çawa digire dest?

Xebatên derbarê zimanê kurdî li 
Rojavayê Kurdistanê, xwe gihandi-
ye asta Kurdistanê jî, bi taybet ku 

em behsa Kurmanciyê dikin. Li gorî 
parçeyên din ên Kurdistanê hijmara 
mezin ya şagirtên ku bi kurdmancî 
li dibistanan perwerde dibin li 
Rojavayê Kurdistanê ye. Herwiha 
Saziya Zimanê Kurdî ku saziyeke 
çalak e, karîbû di nava çend salan 
de beşên lêkolîn û pêşxistina zimanê 
kurdî  bi hêz bike û berhemên bi-
nirx derbarê rêziman û dengnasiyê 
û rastnivîsê de derxîne, ev berhem 
li parçeyên din yên Kurdistanê jî dê 
bibin lêvegera rêziman û rasnivîsîna 
bi kurmanciyê. Herwiha bi salane 
çalakî û komxebatên berfereh têkildarî 
zimanê Kurdî de têne lidarxistin. Ev 
çalakî hemû dê bêjin ku zimanê kurdî 
sal bi sal pêşbikeve û bihêz bibe.

Da ku zimanê kurdî were parastin û 
pêşxistin, erkê ku dikeve ser milê, 
rewşenbîr, xwendekar, nivîskar û 
zimanzanan çi ye? 

Rewşenbîr, nivîskar û zimanzan 
hilgirên projeya parastin û pêşxistina 
zimanê kurdî ne. Ta demeke nêzîk 
jî xebatên zimanê kurdî bi awayekî 
takekesane pêk dihat, ango hin kes 
bi tena sere xwe bi vê mijarê mijûl 
dibûn. Lê di pêvajoya heyî de pir 
diyar e ku êdî ev bar ji hêza kesan 
girantir û zêdetir e, êdî pêwîstî bi 
xebatên hevbeş, xebatên saziyan 
heye. Pêwîste rewşenbîr û ziman-
zan bibin palpişt û hevkarên xebatên 
hevbeş ên SZK`ê û saziyên din ên 
ku bi zimanê kurdî re mijûl dibin. 

Mijara zimanê kurdî êdî ne mijara 
xwendin û nivîsînê ye, yan jî tenê 
nivîsîna helbest û çîrokan e. Zimanê 
kurdî bûye zimanê pweredeyê, lewma 
pêdiviya xwendekaran bi zimanekî 
hêsan, fereh û kêrhatî heye ku ka-
ribin sûd ji mijarên zanist, felsefe, 
civaknasî, wêje û hwd…. Bigrin. Ji 
bilî pirtûkên perwerdeyê yên dibis-
tan û zanîngehan, pêdiviya xwen-
dekran bi pirtûkên lêvegerê heye. 
Pirtûkxaneya kurdî hîna di pir mi-
jaran de kêm û qels e, kêm caran 
xwendekar li pirtûkxaneya kurdî 
pirtûkên zanistî, erdnîgarî, felsefe 
û civaknasiyê digerin, dema ku van 
lêvegeran bi kurdî nebînin dê berê 
xwe bidin lêvegerên bi ziamanên 
din. Ev hemû erkên pir girîng dikevin 
li ser milê nivîskar û rewşenbîran. 
Girêdayî wê jî pir pêwîste ku tevge-
ra wergerê pêş bikeve û bi sedan 
babet û mijarên bi zimanên cîhanî 
bo zimanê kurdî bêne wergerandin.

Dilyar Cizîrî

Ji bo Silêman 
Ehmed pêwistî bi 
hêza diplomasiyê 

heye!

Nêzî 7 mehane û hîn hemû qanûn û 
yasa tê binpêkirin. Bêyî dadgehki-
rin,  bêyî malbat û parêzer karibin 
hevdîtinê pêk bînin, hevalê me yê 
rojnamevan û endamê Yekîtiya Ra-
gihandina Azad (YRA) Silêman Eh-
med di hucreyên tarî yên istxbaratê 
PDK’ê de revandiye. Wer xuya 
dike di çavên rayedarên PDK’ê 
de welatparêzî, hezkirina welat û 
xwedîderketina li xakê sûcekî me-
zin, pêwistiya wê bi hesab heye.
Ne hesabekî ji rêzê, lê belê hucreya 
yek kesî, işkence û kî dizane dibe 
birçîbûn, kirinên kirêt û çi û ne çi! 
Dibe gelek kes matmayî bimînin, 
çima û çawa wiha dibe. Lê heger 
em hinekî li dîroka dûr û nêzîk 
a rayedarên PDK’ê vegerin, em 
ê bizanin dosya Silêman Ehmed 
parçeyekî biçûk ji kirin û sûcên wan 
ên li dijî welatparêz û hezkiriyê 
doza azadiyê ne.
Beriya niha gelek rojnamevan, 
çalakvanên siyasî û kesayetên 
bibandor revandine, işkence kirine 
û gelek kirin bi serê wan de anîne. 
Di heman demê de gelek caran 
bi dijminên kurdan re û di serî de 
dewleta Tirk û hikûmeta wê ya 
qirker re ji bo tunekirina gelê kurd û 
têkoşerên wan ketine plan de.
Bûyerên Xelîfanê û kemînên ji 
gêrîlan re danîne, êrişên niha li dijî 
qadên gêrîla û hevkariya wan bi 
dewleta Tirk re, beşek din a hevka-
riya wan bi dijminên kurdan re ye. 
Revandina Silêmanê Rojnamevan 
jî beşek ji rêzezincîra kirin û sûcên 
wan ê bê dawî ye.
Ji ber wê tu kes matmayî namîne ku 
PDK’ê nêzî 7 mehane ferdekî ragi-
handina azad revandiye û siyasetên 
kirêt li ser didin meşandin. Ji ber 
wê divê em ji xwe pirs bikin, gelo 
tişta tê xwestin me ji bo azadkirina 
Silêman Ehmed pêk aniye, yan na?
Bi rastî gelek hewldan hatin kirin, 
têkilî bi sazî û dezgehên Başûrê 
Kurdistanê û saziyên navdewletî 
re hate kirin. PDK’ê çawa dewleta 
Tirk dema êrişî xebatkarên ragihan-
dina azad dike, guh li kesî nake, ew 
jî heman siyasetê dide meşandin û 
guh li kesî nake.
Ji ber wê pêwiste Rêveberiya 
Xweser ji bilî daxuyaniya ji  bo 
Silêman Ehmed da, hîn zêdetir 
dîplomasiya xwe ya bi sazî û 
dezgehên navdewletî û saziyên 
Başûrê Kurdistanê re bixe dewrê. 
Divê her kes ji aliyê xwe ve hewil 
bide zextê li PDK’ê û rayedadrên 
wê bike û wiha bêje Silêman Ehmed 
ne bi tenê ye.
Heger aliyek hemû zagonan binpê 
dike, gerk alîgirên rastiyê jî mafê 
xwe yê bersivdayîna qanûnî bixe 
dewrê. Heger gelê Bakur û Rojhilatê 
Sûriyê bi rêveberiya xwe ya xwe-
ser karibin hêza xwe ya Diplomasî 
ya bi Başûrê Kurdistanê re bixin 
dewrê, di riya birêz Bafil Telebanî 
û YNK’ê, her wiha bi riya Tevgera 
Goran û aliyên din ên siyasî ku di 
hikûmeta Başûrê Kurdistanê de şirîk 
in zextek li PDK’ê were çêkirin. 
Di serî de Silêman Ehmed serbest 
berde, her wiha zext lê were kirin 
ku dest ji hevkariya xwe ya dew-
leta Tirk û çeteyên wê berde. Her 
çendî kar û xebat hatin kirin, her 
çendî PDK’ê sûcên dijmirovî li ser 
Silêman Ehmed meşandiye, sûcekî 
ne kêm li gel me û rêveberiya me 
ya xweser heye. Gerek hemwelatiyê 
xwe bê parastin nehêle.

Kovara 
Hawar û 

Zimanê Kurdî

Farûk Sakik
Zimanê kurdî di dirêjahiya dîrokê de her 
tim rastî polîtîkayên qedexekirinê û zextan 
hat. 
Li hemberî vê yekê rewşenbîrên Kurdan 
jî têkoşînek didan. Di destpêka avakirina 
Komara Tirkiyê de ev zextên li ser zimanê 
Kurdî di asta herî jorda bû. Di demek 
waha de rewşenbîrên Kurd ên li sirgûnê 
bûn li Şamê bi navê ‘Hawar’ kovarek 
derxistin.
Kovara Hawarê di pêşveçûna zimanê 
kurdî de roleke tarîxî lîst. 
Di qonaxa Kovara Hawarê de gelek 
nivîskar, rewşenbîr û lêkolînerên zimanê 
kurdî ‘xwe perwerde’ kirin.
Kovara Hawarê ji sala 1932’yan heta 
1943’yan 57 hejmar çap kir, jê 23 
hejmarên pêşîn bi alfabeya latînî û erebî, 
hejmarên din jî bi alfabeya Latînî derke-
tin.
Di sala 1932’yan de dema Kovara Hawar 
bi tîpên Latînî derket ji bo zimanê Kurdî jî 
ev destpêkeke nû bû. 
Bi “Hawarê” pêşveçûn û standartkirina 
zimanê kurdî dest pê kir. Ziman Kurdî 
êdî li gorî formatên cîhanê dihat parastin 
û pêş xistin. Di serî de Celadet Bedirxan 
û rewşenbîrên demê li ser ziman kedekî 
mezin dan û serê xwe êşandin.
Derfetên wan sînorkirî bû. Bi tenê yek 
awantajek wan hebû ew jî civak bi zimanê 
Kurdî dihat axaftin.  Ziman wek îroj 
zêde asîmîle nebûbû. Wan ev zîmanê 
axaftinê girtin û ji nû de formule kirin. 
Asîmîlasyon hebû, lê bandora wê zêde 
nebû. Kurd li herêmên xwe azad bûn û ji 
desthilatdaran dûr bûn. 
Lê îro!!!
Mixabin bi ewqas derfetên mezin û bi 
teknolojiya pêşketî em hinek zexel man 
ku vî zimanî ji nav çerxên asîmîlasyonê 
xelas bikin.
Di sala 2006’an de KNK’ê, bi biryarek 
15’ê Gulanê wek roja cejna zimanê Kurdî  
îlan kir. 
Kurdên li çar aliyên cîhanê vê cejna xwe 
ya neteweyî bi coş û kelecaneke mezin, 
bi hişmendî û giyanê têkoşîna parastin û 
pêşvebirina zimanê kurdî pîroz dikin.
Di hefteya vê cejnê de kelecanek 
çêdibe daxuyanî tên dayîn. Saziyên 
ziman bernameyên xwe parve dikin. Di 
bernameyên televîzyonan de parastina 
ziman û têkoşîna ji bo ziman tê gotûbêj 
kirin. Di van nirxandinan de 3 mijarên 
sereke dertên pêş.
1-Astengiyên li pêşya parastin û pêşxistina 
zimanê Kurdî
2-Erk û berpirsyariya parastina zimanê 
Kurdî
3-Xebatên saziyên zimanê Kurdî
Astengiyên li pêşiya zimanê Kurdî û 
asîmîlasyon bi salan e em nîqaş dikin.
Lê tiştek din ku were kirin heye.  Şaredarî 
dikarin vî zimanî ji nav lepê asîmîlasyonê 
derxin bikin parçeyekî jiyana rojane.
Gelek kar û xebat dikarin bimeşînin. Ev ji 
bo her deverên Kurdistan, şaredariyên ku 
hene vê yekê dikarin bi hêsanî ji xwe re 
bikin armanc.
Ji bo herêma dibin dagirkeriya Tirk de ye, 
di salên berê de me dît çi xebatên ji bo 
pêşxistina ziman hatin meşandin.
Navên qadan û kolanan bi Kurdî bû. Navê 
hemû saziyan bi Kurdî bû. Saziyên ji bo 
pêşxistin û perwerdeya ziman hebûn. Di 
bazarê de zimanê Kurdî serwer bû. Ango 
hewldanek hebû.
Îroj dikarin wan tecrûbeyên berê ji xwe re 
esas bigirin û wan xebatan pêşve bixin.
Roja ku qeyûm hatin, ji paqijkirina 
destketiyên di warê ziman de hebûn, dest 
bi talana xwe kirin. 
Em bi gotinên Rêber Apo yên der barê 
ziman de gotiye nivîsa xwe bi dawî kin:  
“Ziman beden e, çand beden e, li bedena 
xwe xwedî derkevin” 
Xwedî derketin çi ye?
HER DEM Û LI HER DERÊ;
BI KURDÎ BIFIKIRIN !
BI KURDÎ BIAXIVIN !
BI KURDÎ BIXWÎNIN !
BI KURDÎ BINIVÎSÎN !
Û BI KURDÎ BIJÎN !
15’ê Gulanê Cejna Zimanê Kurdî pîroz 
be.

